
UTANGULIZI 
 

1. Mheshimiwa Spika, Naomba kutoa hoja kwa Baraza lako Tukufu likae 

kama Kamati ya Matumizi ili liweze kupokea, kujadili na kuidhinisha 

Makadirio ya Mapato na Matumizi ya Wizara ya Kazi, Uwezeshaji, Wazee, 

Wanawake na Watoto kwa mwaka wa fedha 2018/2019. 
 

2. Mheshimiwa Spika,  Awali ya yote napenda kumshukuru Mwenyezi 

Mungu kwa kutujaalia kuwepo hapa tukiwa na Afya njema kujadili Bajeti 

ya Wizara ya Kazi, Uwezeshaji, Wazee, Wanawake na Watoto.  Napenda 

kuwashukuru na kuwapongeza viongozi wetu wote kwa namna 

wanavyosimamia maendeleo na kudumisha amani ya nchi yetu. Pia, kwa 

namna ya pekee nampongeza kwa dhati Rais wa Zanzibar na Mwenyekiti 

wa Baraza la Mapinduzi, Mheshimiwa Dkt. Ali Mohamed Shein, kwa 

kusimamia utoaji wa huduma mbali mbali za kijamii na kuimarisha 

miundombinu katika nyanja zote za kiuchumi, kijamii na kisiasa. Hii 

inaonyesha dhahiri ni kwa namna gani ana uchungu na anathamini 

Maendeleo ya nchi na Wananchi. Mwenyezi Mungu amzidishie afya 

njema, uadilifu, maarifa na hekima katika kuiongoza nchi yetu.  
 

 

3. Mheshimiwa Spika,  Napenda kumshukuru Makamu wa Pili wa Rais, 

Mheshimiwa Balozi Seif Ali Iddi kwa namna anavyoshirikiana na 

Mheshimiwa Rais katika kuhakikisha kuwa nchi yetu ina maendeleo 

endelevu, amani, na utulivu. Vile vile, kwa jitihada zake za kusimamia 

utekelezaji wa shughuli mbali mbali za Serikali. 
 

4. Mheshimiwa Spika, kwa dhati kabisa nakupongeza na kukushukuru 

wewe binafsi pamoja na Wajumbe wako wote na Watendaji wa Baraza 

kwa mashirikiano mnayotupa katika kufanikisha utekelezaji wa shughuli za 

Wizara. Pia, naishukuru Kamati ya Maendeleo ya Wanawake, Habari na 

Utalii ya Baraza la Wawakilishi chini ya Mwenyekiti wake Mheshimiwa Ali 

Suleiman (Shihata), Makamo Mwenyekiti Mheshimiwa Salha Mwinjuma, 

Wajumbe wote pamoja na Makatibu kwa Miongozo, Busara na Hekima 

wanazotupa juu ya namna ya kutekeleza na kufanikisha malengo na 

majukumu mbali mbali ya Wizara. Tunakiri kuwa miongozo yao 

imetupelekea kutekeleza majukumu yetu kwa ufanisi.  
 

5. Mheshimiwa Spika, Nachukua fursa hii adhimu kuwapa pole wale wote 

waliofikwa na maafa katika kipindi hiki cha mvua. Mungu atawajaalia 

faraja na kuwaondolea matatizo yote yanayowakabili. Pia, natoa wito kwa 

Wananchi wote kudumisha usafi ili kuepukana na maradhi ya miripuko.  
 

6. Mheshimiwa Spika, Naomba sasa nitoe maelezo ya mapato, matumizi na 

utekelezaji wa Programu za Wizara kwa mwaka wa fedha 2017/2018 

pamoja na Mwelekeo, Vipaumbele, Programu na Makadirio ya Bajeti kwa 

mwaka wa fedha 2018/2019  
 
 

MUHTASARI WA MAPATO NA MATUMIZI KWA MWAKA 2017/2018 
  
 

7. Mheshimiwa Spika,  Wizara ya Kazi, Uwezeshaji, Wazee, Wanawake na 

Watoto kwa mwaka wa fedha 2017/2018 iliingiziwa jumla ya Shilingi Bilioni 

Kumi na Nne, Milioni Mia Nne Hamsini na Sita, Laki Sita na Arobaini Elfu 

(Tshs. 14,456,640,000). Kati ya hizo, Shilingi Bilioni Moja Milioni Mia Moja 

Thamanini na Mbili, Laki Tano na Kumi na Tatu Elfu (Tshs. 1,182,513,000) 

ni kwa ajili ya kutekeleza Programu ya Uwezeshaji Wananchi Kiuchumi; 

Shilingi Milioni Mia Tatu na Tatu, Laki Nne Hamsini na Mbili Elfu (Tsh. 

303,452,000) kwa ajili ya kutekeleza Programu ya Kukuza Usawa wa 

Kijinsia na Uendelezaji wa Wanawake; Shilingi Bilioni Sita, Milioni Mia 

Moja Thamanini na Tisa, Laki Sita Tisini na Sita Elfu (Tshs.6,189,696,000) 

kwa ajili ya kutekeleza Programu ya kuimarisha Huduma za Ustawi; Shilingi 

Bilioni Tano Milioni Mia Saba Ishirini na Tano, Tisini na Sita Elfu 

(Tshs.5,725,096,000) kwa ajili ya kutekeleza Programu ya Uendeshaji na 

Uratibu wa Wizara ya Kazi, Uwezeshaji, Wazee, Wanawake na Watoto na 

Shilingi Bilioni Moja, Milioni Hamsini na Tano Laki Sita na Elfu Kumi 

(Tshs.1,055,610,000) ni kwa ajili ya utekelezaji wa Programu ya Usimamizi 

wa Sheria za Kazi, Ukaguzi Kazi na Kazi za Staha kwa wote.   

8.  Mheshimiwa Spika,  Hadi kufikia mwezi Machi 2018, fedha  zote 

zilizotolewa ni Shilingi Bilioni Kumi na Moja, Milioni Mia Saba Arobaini na 

Sita, Laki Saba Thalathini na Tisa Mia Tano na Arobaini na Sita 

(Tshs.11,746,739,546) ambayo ni sawa na asilimia thamanini na moja 

(81%) ya utekelezaji wa Programu zote. Kati ya hizo Shilingi Milioni Mia 

Tisa, Laki Tisa Hamsini na Mbili Elfu, Mia Nane na Tano (Tshs.900,952,805) 

zilitumika kwa ajili ya kutekeleza Programu ya Uwezeshaji Wananchi 

Kiuchumi ambayo ni sawa na asilimia Sabini na Sita (76%) ya fedha kwa 

programu hiyo. Shilingi Milioni Mia Mbili Thamanini na Nne, Laki Mbili 

Thalathini na Tisa, Mia Tatu na Arobaini (Tshs.284,239,340) zilitumika kwa 

kutekeleza Programu ya Kukuza Usawa wa Kijinsia na Kuwaendeleza 

Wanawake ambayo ni sawa na asilimia Tisini na Nne (94%) ya fedha kwa 

Programu hiyo. Shilingi Bilioni Tano, Milioni Mia Mbili na Sita, Laki Moja 

Hamsini na Tatu Elfu, Mia Saba Sitini na Tatu (Tshs.5,206,153,763) 

zimetumika kwa ajili ya kutekeleza Programu ya Kuimarisha Huduma za 

Ustawi ambayo ni sawa na asilimia Thamanini na Nne (84%). Jumla ya 

Shilingi Bilioni Nne, Miloni Mia Sita, Laki Nane Sabini na Tatu Elfu, Mia 

Moja na Sabini na Nne   (Tshs.4,600,873,174/-) zilitumika kwa kutekeleza 

Programu ya Uendeshaji na Uratibu wa Wizara ya Kazi, Uwezeshaji, Wazee, 

Wanawake na Watoto sawa na asilimia Thamanini  (80%) ya fedha za 

Programu hiyo. Jumla ya Shilingi Milioni Mia Nane Sabini na Nne, Laki 

Tano Ishirini Elfu, Mia Nne na Sitini na Nne (Tshs.874,520,464) zilitumika 

katika kutekeleza Programu ya Usimamizi wa Sheria za Kazi, Ukaguzi Kazi 

na Kazi za Staha kwa wote sawa na asilimia Thamanini na Tatu (83%) ya 

fedha kwa programu hiyo. (Kiambatanisho namba 1 kinahusika). 
 

 

MAPATO KWA MWAKA 2017/2018 
 

9. Mheshimiwa Spika,  Wizara ilitarajiwa kukusanya kiasi cha Shilingi 

Milioni Mia Nane Tisini na Moja na Sabini na Nane Elfu (Tshs.891,078,000) 

kupitia Ada  za Usajili na Ukaguzi wa Vyama vya Ushirika, Ada ya Ukaguzi 

wa Mikataba ya Ajira nje ya Nchi, Ada ya Ukaguzi wa Maeneo ya Kazi na 

Vibali vya Kazi.  

10. Mheshimiwa Spika,  Hadi Mwezi Machi 2018, Wizara kupitia Kamisheni 

ya Kazi, Idara ya Ajira, Idara ya Usalama na Afya Kazini na Idara ya Ushirika 

ilikusanya jumla ya Shilingi Milioni Mia Sita Kumi na Moja, Laki Saba Sitini 

na Sita Elfu, Mia Saba na Hamsini (Tshs.611,766,750) kutokana na Ada za 

Usajili, Ada ya Ukaguzi wa Vyama vya Ushirika na Vibali vya Kazi ambayo ni 

sawa na asilimia Sitini na Tisa (69%) ya Makadirio ya Makusanyo 

(Kiambatanisho namba 2 kinahusika). 
 

UTEKELEZAJI WA PROGRAMU ZA WIZARA KWA MWAKA 2017/2018 
 

 

11. Mheshimiwa Spika, Wizara kwa mwaka wa fedha 2017/2018 imetekeleza 

Programu zifuatazo: 
 

 

1. Programu Kuu ya Uwezeshaji Wananchi Kiuchumi 
 

12. Mheshimiwa Spika, Programu hii inalenga kuinua hali za Wananchi 

Kiuchumi kwa kuwapatia mikopo nafuu, kujenga uwezo wa ujasiriamali na 

kuwaunganisha na Vyama vya Ushirika. Programu hii ina programu ndogo 

zifuatazo: 
 
 

1. Programu Ndogo ya Mfuko wa Uwezeshaji 
 

13. Mheshimiwa Spika, Mfuko wa Uwezeshaji Wananchi Kiuchumi una 

jukumu la kutoa mitaji  na huduma nyingine za kifedha  zenye masharti 

nafuu kwa wananchi wenye kipato kidogo kutoka maeneo yote ya Zanzibar 

ili waweze kuzalisha mali  kwa kujiajiri na kupunguza umaskini.  
 

14. Mheshimiwa Spika, kwa kipindi cha mwaka wa fedha 2017/2018, 

Programu hii ilifanikiwa kutekeleza yafuatayo: 
 

 Imetoa mikopo  279  (Unguja  183  na Pemba  96 ) yenye  thamani ya 

Shilingi Milioni Mia  Sita Sitini, Laki Nne, Elfu Sabini na Moja  (Tshs. 

660,471,000/=), katika Shehia 116 (Unguja 86 na Pemba 30). Kati ya 

fedha hizo, Unguja  zimetolewa  Shilingi Milioni  Mia Nne Sabini na 

Mbili, Laki Tatu Elfu Sabini na Moja (Tshs. 472,371,000), na Pemba 

zimetolewa Shilingi Milioni Mia Moja Themanini na Nane, Laki 

Moja (Tshs.188,100,000). Mikopo hiyo imewanufaisha wananchi  

1,607 (wanawake 861 na wanaume 746). (Kiambatanisho namba 
3 kinahusika). 

 

Viwango vya mikopo vimepanda kutoka wastani wa Shilingi Milioni 

Moja na Laki Saba (Tshs.1,700,000) kwa mkopo mmoja mwaka 

2016/17 na kupanda hadi Shilingi Milioni Mbili na Laki Tatu 

(Tshs.2,300,000) mwaka 2017/18, hali iliyopelekea kutoa fedha 

nyingi lakini idadi ya mikopo ikipungua hadi 279 kutoka 341 kwa 

mwaka 2016/17.  
 

 Mfuko kupitia Mradi wa Mbogamboga na Matunda umetoa mikopo 

46 yenye thamani ya Shilingi Milioni Thamanini na Tatu 

(Tshs.83,000,000/=) kwa wakulima wa Mbogamboga na Matunda. 

Mikopo 12 yenye thamani ya  Shilingi  Milioni Thalathini 

(Tshs.30,000,000/=) imetolewa Pemba kwa wakulima 84 na Mikopo 

22 yenye thamani ya  Shilingi Milioni Hamsini na Tatu 

(Tshs.53,000,000/=) imetolewa kwa wakulima  112  kwa Unguja. 

Mradi huu umefadhiliwa na Shirika la Misaada la Marekani (USAID) 

kupitia mradi wa “FEED THE FUTURE”. 
  

 Mfuko umetoa kipaumbele kwa kutoa mikopo kwa vikundi maalum 

ikiwemo vya Vijana (27), vya wanawake (5) na vya watu wenye 

ulemavu (6) yenye thamani ya Shilingi  Milioni Mia Moja Ishirini na 

Nane na Laki Tatu (128,300,000/=). (Kiambatanisho namba 4 
kinahusika). 

 Imetoa mafunzo kwa wakopaji 1,702 (Wanawake 983 na Wanaume 

719). Mafunzo hayo yalihusu usimamizi wa fedha, mbinu za kubuni 

miradi mipya, utayarishaji wa mpango biashara, misingi ya kilimo 

bora, uvunaji na utunzaji mazao ya kilimo, upatikanaji wa masoko ya 

mazao ya kilimo na biashara, pamoja na utumaji na upokeaji wa 

fedha kwa njia za mitandao.  
 

 Hadi tarehe 31 Machi 2018, jumla ya Shilingi Milioni Mia Tatu 

Hamsini na Sita, Laki Tatu Tisini na Tisa, Mia Tatu Sabini na Tano 

(Tshs.356,399,375) zimerejeshwa Unguja na Pemba. Kiwango   hiki 

cha urejeshaji  ni wastani wa asilimia 96 ya urudishaji  wa mikopo 

ambao ulipangwa uwe Shilingi Milioni Arubaini na Moja 

(Tshs.41,000,000) kwa mwezi. Kati ya marejesho hayo, Unguja 

zilikusanywa Shilingi Milioni Mia Mbili na Sabini na Moja, Laki 

Tisa, Elfu Nane Mia Tatu na Sabini na Tano (TSh. 271,908,375) na 

Pemba  zilikusanywa Shilingi Milioni Thamanini na Nne, Laki Nne 

Tisini na Moja Elfu (TSh. Shs 84,491,000) kama inavyoonekana katika 

(Kiambatanisho namba 5 kinahusika). 
 

 Katika kutunisha na  kuimarisha uwezo wake, Mfuko umewekeza katika 

Benki ya Watu wa Zanzibar (PBZ) Shilingi Milioni Mia Tano Hamsini 

(Tshs.550,000,000) na umepata faida ya Shilingi Milioni Arubaini na Nne  

(Tshs.44,000,000). Aidha, Mfuko umepata mradi  mpya wa Mbogamboga 

na Matunda ambao ukikamilika mwaka 2020  Mfuko utapata Shilingi 

Milioni Mia Tatu na Thalathini (Tshs.330,000,000) ambazo zitasaidia 

kuongeza uwezo wa Mfuko katika kutoa huduma zake kwa wananchi 

wajasiriamali.  

 

 

 Umewashajiisha wananchi kujiwekea akiba kile kidogo 

wanachokipata ili waweze kujitegemea. Hivi sasa wateja wote wa 

Mfuko wana Hesabu zao binafsi katika Benki na wanaelimishwa 

umuhimu wa kujiwekea akiba. Jumla ya wateja 681 wamefungua 

Akaunti katika Benki mbalimbali za Biashara na jumla ya Shilingi  

Milioni Thamanini na Moja  laki Tatu na Elfu Kumi na Tano  

(Tshs.81,315,000/=) zimo katika  Akaunti za wateja wetu. 
 

15. Mheshimiwa Spika, Katika  kipindi cha mwaka wa fedha 2018/2019, 

Mfuko utatoa mikopo 600 yenye thamani ya Shilingi Milioni Mia Sita 

(Tshs.600,000,000) kwa vikundi vya kiuchumi na mjasiriamali mmoja 

mmoja katika sekta zote za kiuchumi; utaangalia fursa mpya za kiuchumi 

ambazo zinaweza kutekelezwa na wananchi katika sekta mbali mbali; 

utahakikisha kuwa mikopo inayotolewa inatumiwa ipasavyo na 

inarudishwa kwa wakati uliopangwa; utaimarisha uwekaji wa 

kumbukumbu za wateja wa mikopo; utaendelea na juhudi mbalimbali za 

kutunisha  fedha ili Mfuko uendelee kuwasaidia wajasiriamali wengi zaidi; 

utaimarisha mashirikiano na uratibu wa shughuli za mikopo nafuu hapa 

nchini; utaimarisha mashirikiano na taasisi zinazotoa mikopo nafuu; 

utaimarisha uwezo wa watendaji ili kuongeza ufanisi wa kazi; utaimarisha 

Muongozo wa Usimamizi wa Mikopo ili uende sambamba na mabadiliko 

na mahitaji ya walengwa katika kipindi kilichopo.   
 

16. Mheshimiwa Spika, Mfuko wa Uwezeshaji ili uweze kutekeleza malengo 

yake kwa mwaka wa fedha 2018/2019, naliomba Baraza lako kuidhinisha 

jumla ya Shilingi Milioni Mia Mbili na Thelathini na Nane, Elfu 
Ishirini na saba na Mia Tano (Tshs.238,027,500/=).  

 
 

2. Programu ndogo ya Usimamizi na Uimarishaji wa Vyama vya 
Ushirika 

  
 

17. Mheshimiwa Spika, Programu hii ina lengo la kusimamia Mageuzi ya 

Mfumo wa Vyama vya Ushirika ili viwe imara, endelevu, vinavyoendeshwa 

kiujasiriamali na vinavyokidhi mahitaji ya wanachama, kiuchumi na 

kijamii. Pia, inachangia kukuza ajira na pato la Taifa. Programu hii kwa 

mwaka wa fedha 2017/2018 ilitekeleza yafuatayo: 

 

 Imehamasisha na kusajili vyama vya ushirika 262: (Unguja 192 na 

Pemba 70). Kati ya hivyo SACCOS ni 8, na vyama vya uzalishaji na 

utoaji wa huduma ni 254. Kati ya hivyo vyama vikuu viwili vya kilimo 

vimesajiliwa Unguja na Pemba. Idadi ya vyama vilivyosajiliwa hadi 

Mwezi Machi 2018 ni 3,333 (Unguja 2,198 na Pemba:1,135). 
 



8 

 

 Imeimarisha uwezo wa kiutendaji kwa kutoa mafunzo kwa vyama 

vya ushirika 286 (Unguja 163 na Pemba 123) yaliyowanufaisha 

viongozi  na wanachama 3,277 (Viongozi ni 858 na Wanachama ni 

2,419). 
 

 Imetoa  mafunzo ya kuviunganisha vyama vya ushirika vya (kilimo, 

uvuvi na ufugaji) katika taasisi za kifedha ili kupata mitaji. Jumla ya 

vyama tisa (9) vimeandikiwa miradi mikubwa ya kilimo cha mboga 

na matunda, uvuvi, upandaji wa miti na mifugo. 
 

 Imeimarisha utendaji wa Vijana SACCOS Unguja, ambapo 

wanachama 153 (wanawake 95 na wanaume 58) kutoka vituo 

vitano. Lengo ni kuandaa mikakati ya kuimarisha SACCOS hiyo, 

ikiwemo uandaaji upya wa vikundi na kuibua miradi mipya.  
 

 Imetekeleza zoezi la kuviunganisha vyama vya uzalishaji kwenye 

taasisi za fedha ambazo ni SACCOS kwa lengo la kuanzisha mfumo 

wa kuvipatia mikopo vyama vya ushirika vya uzalishaji kupitia 

SACCOS. Jumla ya SACCOS sita (6) na vyama tisa (9) vya uzalishaji 

vimeunganishwa na taratibu za kuanzisha mfumo huo zinaendelea.  
 

 Imefanya  ziara kumi na moja (11) za mafunzo za ndani 

zilizojumuisha washiriki 391 (wanawake 251 na wanaume 140) kwa 

lengo la kubadilishana uzoefu miongoni mwa vyama vinavyofanya 

vizuri. Pia, ilifanya ziara ya mafunzo Wilayani Njombe 

iliyowashirikisha washiriki 25 (Wke: 8 na Wme: 17) Unguja na 

Pemba. 
 

 Iliendeleza ufuatiliaji na usimamizi ili kuimarisha utendaji wa vyama 

vya ushirika. Programu kwa kushirikiana na Muungano wa Vyama 

vya Ushirika Zanzibar (CUZA) pamoja na Chama Kikuu cha Akiba na 

Mikopo (ZASCU) wameshirki katika kutoa maelekezo ya kitaalamu 

kwenye vyama kupitia mikutano mikuu iliyoitishwa.  

 Ilifanya ukaguzi wa kawaida kwa Vyama vya Ushirika 982 (Unguja 

571 na Pemba 411) kasoro zilizojitokeza kwenye ripoti hizo 

zimesaidia kuandaa mafunzo kwa vitendo. Jumla ya programu saba 

za mafunzo rejea kwa vitendo ziliandaliwa na kutolewa kwa 

washiriki 565 Unguja (Wanawake 374 na Wanaume 191).  
 

 Imefanya ukaguzi wa hesabu za vyama vya ushirika 118 (Unguja 55 

na Pemba 63). Maoni ya ukaguzi kwa ripoti zilizowasilishwa 

zinaonesha kuongezeka ufanisi wa uandishi wa vitabu vya hesabu na 

kumbukumbu nyengine za vyama vya ushirika. (Kiambatanisho 
namba 6 kinahusika). 

 

 Imesimamia ukuaji wa mitaji ya SACCOS kutoka Shilingi Bilioni Kumi 

na Moja, Milioni Mia Mbili Hamsini na Nane, Laki Sita Thamanini 

na Nane Elfu (Tshs. 11,258, 688,000/=) kwa mwezi Machi 2017 hadi  

kufikia Shilingi Bilioni Kumi na Moja Milioni Mia Saba Thalathini na 

Tano Laki Tatu, Kumi na Nane Elfu na Sita (Tsh. 11, 735,318,006) 

ambapo kuna ongezeko la mtaji wa Shilingi Milioni Mia Nne Sabini 

na Sita, Laki Sita Thalathini Elfu na Sita (Tsh.476,630,006/=) sawa na 

asilimia 4.2. (Kiambatanisho namba 7 kinahusika). 
 

 Idadi ya SACCOS hadi mwezi Machi 2018 zimefikia 221 (Unguja 127 

na Pemba 94) zenye wanachama 25,798 (wanawake 14,738 na 

wanaume 10,682 na wanachama wa vikundi 378). (Kiambatanisho 
namba 8 kinahusika). 

 

 Imefanya mikutano ya vyama vya ushirika kiwilaya ili kujadili 

mafanikio na changamoto zilizojitokeza katika vyama vyao pamoja 

na kuzipatia ufumbuzi. Mikutano iliwashirikisha washiriki 565 

(Wanawake 374 na Wanaume 191), kutoka kwenye vyama 315 

vikiwemo SACCOS na vyama vya uzalishaji. 

 Imeadhimisha siku ya Ushirika Duniani ambayo ni Jumamosi ya 

mwanzo ya mwezi wa Julai ya kila mwaka. Kauli mbiu ilikuwa ni 

“USHIRIKA NI NGUVU YA PAMOJA KATIKA KULETA 
MAENDELEO ENDELEVU” Wanaushirika na wadau wa ushirika 

walishiriki shughuli mbali mbali za kijamii zikiwemo kufanya usafi wa 

mazingira nyumba za wazee, Hospitali za Wilaya na kutoa misaada 

kwa wazee, wagonjwa na watoto. 
 

 

 Imesimamia upatikanaji wa mashine za kusarifu mazao ya baharini 

na matunda (Dagaa na Ndimu) kwa vyama vya MTULE AMCOS – 

Shehia ya Paje (Usarifu wa Tungule); UWAMIJICHWA – Shehia ya 

Chwaka (Usarifu wa Ndimu) na TUSIYUMBISHANE – Shehia ya 

Mwembemakumbi (Ukaushaji Dagaa) 
 

 

18. Mheshimiwa Spika, Kwa mwaka wa fedha 2018/2019, Programu ya 

Usimamizi na Uimarishaji wa Vyama vya Ushirika imepanga kusajili vyama 

vya ushirika 300 (Unguja 200 na Pemba 100) na kusimamia uundwaji wa 

vyama viwili (2) vikubwa vya fedha kwa Unguja na Pemba; kujenga uwezo 

wa kiutendaji na wa kiutaalamu kwa washiriki 3,000. Kati ya hao, viongozi 

700 na wanachama 2,300 (Unguja 2,000 na Pemba 1,000).  Kusimamia 

utekelezaji wa Sheria ya Vyama vya Ushirika kwa kufanya ufuatiliaji; 

kufanya Ukaguzi wa Kawaida wa Vyama vya Ushirika 1,500 (Unguja 1000 

na Pemba 500); pia kukagua hesabu za vyama vya ushirika 200 (Unguja 

120 na Pemba 80). 
 

19. Mheshimiwa Spika, Ili Programu ndogo ya Usimamizi na Uimarishaji wa 

Vyama vya Ushirika iweze kutekeleza majukumu yake kwa ufanisi kwa 

mwaka wa fedha 2018/2019, naliomba Baraza lako kuidhinisha jumla ya 

Shilingi Milioni Mia Tatu Sitini na Mbili, Laki Tisa Tisiini na Nne Elfu na 
Arobaini (362,994,040/-).  

 
3. Programu ndogo ya Uratibu na Uendelezaji wa Programu za 

Uwezeshaji Wananchi Kiuchumi 

20. Mheshimiwa Spika, Program hii ina lengo la kupanua na kukuza Programu 

za Uwezeshaji Wananchi Kiuchumi ili kukuza kipato cha wananchi na 

kuongeza ajira. Wizara kwa kupitia Programu hii kwa mwaka wa fedha 

2017/2018 imefanikiwa kutekeleza yafuatayo: 
 

 Ilifanya ziara ya kimafunzo SIDO Dar es Salaam kwa wajasiriamali 

wanaojishughulisha na shughuli za usindikaji wa vyakula, 

utengenezaji wa sabuni pamoja na baadhi ya mashine zinazotumika 

kutengenezea bidhaa hizo. Wajasiriamali 15 wa Unguja na Pemba 

walishiriki katika Ziara hiyo. 
  

 Imetoa mafunzo ya ujasiriamali kwa vijana 107 (41 wanaume na 66 

wanawake) katika fani ya elimu ya biashara, utayarishaji wa mpango 

wa biashara, uendeshaji wa miradi ya bekari, utengenezaji wa 

sabuni pamoja na usarifu wa mazao ya kilimo na mifugo, uimarishaji 

wa bidhaa na vifungashio, kuweka alama za biashara (packaging, 

and labelling, branding) na utafutaji wa masoko kupitia Kituo cha 

kukuza na kulea wajasiriamali (ZTBI) kilichopo Mbweni Unguja. 

Mafunzo hayo yamepelekea kuanzishwa Kampuni ndogo 6 za 

kusarifu mazao ya kilimo na mifugo zenye jumla ya vijana 22 (14 

wanawake na 8 wanaume).  
 

 Imetoa mafunzo ya muda mrefu na mfupi kwa wafanyakazi 2 katika 

fani ya ujasiriamali, uvumbuzi pamoja na teknolojia ya kilimo 

biashara. 
 

 Imezifanyia ukarabati mashine za kutengeneza sabuni, kusarifu 

maziwa pamoja na kununua mashine 2 mpya za utengenezaji wa 

juisi ya miwa. Mashine mbili za Juisi wamekopeshwa wajasiriamali 

wa Pemba kwa masharti nafuu. Mashine hizo za juisi ya miwa 

zinatengenezwa na wajasiriamali tunaowaendeleza katika programu 

za Uwezeshaji. 
 



12 

 

 Imelifufua upya soko la Jumapili la Mwembe Kisonge ambalo 

limewajumuisha jumla ya wajasiriamali 40 kwa awamu ya kwanza, 

wajasiriamali hao wanaendelea kuuza bidhaa zao kila ifikapo siku ya 

Jumapili na wajasiriamali wengine wanaendelea kuchukua fomu za 

ushiriki katika soko hilo. 
 

 

 Imeimarisha Kituo cha kutengeneza vifaa vinavyotumia umeme wa 

jua (Barefoot College)  kilichopo Kibokwa Mkoa wa Kaskazini Unguja 

kwa kuimarisha mfumo wa uendeshaji na utawala, kulipa fidia 

wakulima 13 waliokuwa katika eneo hilo ili kupisha upanuzi wa kituo 

hicho. Pia, Kituo kinaendelea na ujenzi wa jengo la ghorofa moja ili 

kuongeza nafasi kwa kinamama wengi zaidi kujiunga na kituo hicho. 

Vile vile, kituo kimetoa mafunzo kwa akina mama 30 (26 usindikaji 

wa asali na 4 ushoni).  
 

 Kwa mwaka wa fedha 2017/2018 jumla ya nyumba 200 (100 

Bumbwini Kiongwe na 100 Mbuyutende) zimeunganishwa umeme 

wa jua na imehamasisha wanavijiji waliounganishiwa umeme wa jua 

kuvitunza na kuvifanyia matengenezo vifaa hivyo kwa wakati. 
 

 Imeimarisha mfumo wa uchangiaji wa fedha kwa wanakijiji 

waliounganishiwa umeme wa jua ambazo zinachangia ukarabati na 

kununua vifaa vya umeme wa jua. 
 

21. Mheshimiwa Spika,  Programu kwa mwaka wa fedha 2018/2019 

itaendelea  kutoa mafunzo ya ujasiriamali kwa vijana, wanawake na 

makundi maalumu, itaanzisha  vituo vya huduma za ushauri wa kibiashara 

kwa wajasiriamali wa wilayani; itatekeleza miradi ya kuwawezesha  

wajasiriamali ili kutoa huduma na bidhaa zenye ubora kupitia usarifu wa 

taka za plastiki; itawawezesha wajasiriamali kushiriki katika maonesho ya 

Afrika Mashariki (JUA KALI); itaendelea kuwawezesha vijana kujiajiri 

kupitia kituo cha kulea na kukuza wajasiriamali (Incubation centre) pamoja 

na kuimarisha utekelezaji wa mradi wa kuwawezesha wanawake kiuchumi 

kupitia kituo cha wanawake cha utengenezaji wa umeme wa jua 

(Barefoot) Kibokwa. 
 

22. Mheshimiwa Spika,  Ili Programu iweze kutekeleza majukumu yake kwa 

ufanisi kwa mwaka wa fedha 2018/2019, naliomba Baraza lako liidhinishe 

jumla ya Shilingi Milioni Mia Tano Themanini na Sita, Laki Tano Sabini 
na Mbili Elfu na Mia Sita (Tshs.586,572,600).  

 
 
 
 

 

2. Programu Kuu ya Hifadhi ya Jamii na Maendeleo ya Wanawake na 
Watoto. 
 

23. Mheshimiwa Spika, Programu inalenga kuimarisha Ustawi na hifadhi ya 

Jamii pamoja na kukuza Usawa wa Kijinsia, kuimarisha uwezo wa 

Wanawake kiuchumi, kuongeza ushiriki wa wanawake katika uongozi na 

vyombo vya kutoa maamuzi pamoja na kukuza mwitiko na kuratibu 

mapambano dhidi ya ukatili na udhalilishaji wa wanawake na watoto. 

Programu ina programu ndogo zifuatazo:    
 

1. Programu Ndogo ya Uratibu wa Huduma za Uhifadhi wa Jamii 
 

24. Mheshimiwa Spika, Programu hii ina lengo la kutoa huduma za kiustawi 

kwa makundi yanayoishi katika mazingira magumu. Kwa mwaka wa fedha 

2017/2018, imetekeleza yafuatayo: 

 

 Imepokea na kufanya tathmini ya maombi mapya 28 ya fidia (18 Unguja na 

10 Pemba) na imelipa fidia ya maombi 21 yenye thamani ya Shilingi Milioni 

Ishirini na Moja, Laki Nne Tisini na Nane, Mia Nane na Kumi na Tisa (Tshs. 

21,498,819) (6 Unguja yenye thamani ya Tsh. 7,882,000/= na 15 Pemba 

yenye thamani ya Tsh. 13,616,819/=). Aidha, hadi kufikia mwezi Aprili 2018, 

kuna deni la fidia za wafanyakazi 3 kwa Unguja lenye thamani ya Shilingi 

Milioni Sita, Laki Saba Sitini na Tano Elfu, Mia Nne na Sitini na Tano (Tshs. 

6,765,465) na hamna deni Pemba ingawa kuna madai 18 yenye thamani ya 

Shilingi Milioni Ishirini na Sita, Laki Tisa na Nne Elfu, Mia Saba Thalathini 

na Tatu nukta Saba Tisa (TShs. 26,904,733.79) ambayo yapo katika hatua za 

uchunguzi.  
 

 Imezisaidia familia 159 (Unguja 98 na Pemba 61) zinazoishi katika mazingira 

magumu zaidi kwa kuwapa posho la Tsh. 30,000/= kila mmoja kila mwezi 

badala ya Tshs. 20,000/= kuanzia mwezi Oktoba. Na imewapatia msaada wa 

posho la maziwa familia 11  (Unguja 4 na Pemba 7) zenye watoto mapacha 

zaidi ya wawili. Pia, imezika maiti tatu zisizokuwa na wenyewe. 

 Imepokea na kufuatilia matukio  406 (Unguja 233 na Pemba 173) ya ukatili 

na udhalilishaji dhidi ya watoto. Unguja matukio 138 yalihusu kudai 

huduma za matunzo na  95 mvutano wa malezi  na Pemba, matukio 87 

yalihusu kudai huduma za matunzo na 86 mvutano wa malezi. Pia, Jumla ya 

watoto 334 (Unguja 186 na Pemba 148) wameathirika na migogoro na 

mivutano hiyo. Watoto wanaume 112 Unguja na Pemba 75 wameathirika 

na migogoro ya matunzo na watoto wakike 74 Unguja na Pemba 73 

wameathirika na migogoro ya mvutano wa malezi. Watoto wanaokabiliwa 

na mivutano ya malezi wanawekwa kwenye mazingira salama kwa 

kuzingatia maslahi bora ya watoto na yanayoshindikana kupatiwa ufumbuzi 

yanafanyiwa rufaa kwenye Mahkama ya watoto.  
 
 

 

 Imefuatilia kesi za watoto kwenye Mahkama za Watoto Vuga na Mahonda 

Unguja; Kaskazini na Kusini Pemba ambapo jumla ya kesi 129 zimeripotiwa. 

Kati ya hizo kesi 45 zimepatiwa hukumu, 8 zimefutwa na 76 zinaendelea. 
 

 Inatunza Watoto 42 wanaolelewa katika nyumba ya kulea watoto Mazizini 

(Wanaume 20 na Wanawake 22) wanapatiwa mahitaji ya chakula, mavazi, 

malazi, malezi, elimu na afya. Pia, watoto hupatiwa posho la Tsh. 20,000/- 

kila mmoja kila mwezi. Nyumba ya watoto Mazizini inaendelea kuwapa 

hifadhi ya muda watoto wanaopatwa na matatizo mbali mbali ya malezi na 

makuzi. Pia, inaandaa Mpango wa kuwawezesha watoto ambao wanaofikia 

muda wa kutoka katika kituo ili waweze kujitegemea. Pia, imenunua gari 

kwa Nyumba ya Watoto Mazizini. 

 Imeimarisha Mfumo wa kutunza taarifa za Watoto Wanaoishi Katika 

Mazingira Magumu Zaidi na kutoa mafunzo ya wakufunzi na watendaji wa 

kukusanya taarifa hizo katika Shehia 4 (Kikwajuni Juu, Kwa Alinato, 

Mwembeshauri na Miembeni) kwa Wilaya ya Mjini Unguja. Pia, imeandaa 

muongozo wa usimamizi saidizi kwa watendaji wa ngazi ya Taifa na Wilaya.  
 

 Imesimamia uendeshaji wa vituo vya kulea watoto yatima 7 (Unguja 6 na 

Pemba 1). Hadi mwezi Aprili, jumla ya watoto 444 (wanaume 360 na 

wanawake 84) wanalelewa katika vituo Unguja na Pemba. 

(Kiambatanisho namba 9 kinahusika).   
 

 Inaendelea kutekeleza mradi wa Marekebisho ya Tabia kwa watoto 42 

(wanawake 3 na wanaume 39). Kati ya hao 10 wamekinzana na sheria na 

32 walikuwa katika hatari ya kukinzana na sheria. Watoto hao walipatiwa 

mafunzo ya kompyuta, kufundishwa lugha ya Kingereza, kupatiwa ushauri 

nasaha na elimu ya stadi za maisha. Tathmini iliyofanywa imeonesha kuwa 

watoto 41 tabia zao zimerekebishika na mmoja amerudia tabia zake za 

awali. 

 Inaendelea kuwahudumia wazee 73 (Sebleni na Welezo 64 na Limbani 9) 

kwa kuwapatia milo mitatu kwa siku na posho.  Pia,  wazee wanaoishi 

Makundeni 55 (wanaume 28 na wanawake 27)  wamepatiwa posho ya  

Tsh. 30,000/- kila mmoja kwa mwezi. Pia, imenunua gari 2 kwa Makao ya 

Wazee Sebleni na Limbani na imeimarisha Muongozo wa uendeshaji 

Makao ya Wazee. 

 Imefanya matengenezo makubwa ya Nyumba za Wazee Limbani Pemba 

pamoja na kujenga uzio na ipo katika hatua ya kuanza ukarabati wa jengo 

la mbele la nyumba ya Wazee Sebleni, jiko na sehemu ya kukoshea maiti. 

Programu pia, imefanya matengenezo ya mfumo wa maji Sebleni. 

 Imeadhimisha Siku ya Kimataifa ya Wazee tarehe 1 Oktoba 2017. Kauli 

mbiu ya mwaka huu ilikuwa ni “Tusonge mbele kwa kutumia vipaji, 
uzoefu, busara na ujuzi wa wazee kwa kuleta maendeleo ya Jamii”. 

Katika Maadhimisho haya Wazee walikabidhiwa vitambulisho maalum 

vitakavyowasaidia kupata huduma mbali mbali za kijamii kwa urahisi. 

 Imeratibu na kutekeleza Mpango wa Pensheni Jamii kwa wazee wenye umri 

wa miaka 70 na kuendelea. Idadi ya wazee wanaopokea Pensheni jamii 

imeongezeka kutoka 27,275 mwezi Juni 2017 hadi kufikia wazee 27,706 

mwezi Machi 2018. Pia, wazee 1,422 wamefariki ambao tayari walikuwa 

wameshasajiliwa katika Mpango kwa kipindi hicho. (Kiambatanisho 
namba 10 kinahusika). Aidha, imekabidhi jumla ya vitambulisho vya 

Wazee 1,284 kati ya 1,404 kwa Wilaya ya Kusini Unguja na 497 kati ya 

1,504 vya Wazee wote waliosajiliwa kwa Wilaya ya Magharibi A. 

Vitambulisho vya Wilaya ya Magharibi A vinaendelea kutengenezwa na 

vilivyobaki kwa Wilaya Kusini tunaangalia uwezekano wa kuwafuata 

Walengwa ambao ni wagonjwa majumbani. Pia, Programu inaimarisha 

mfumo wa kuhifadhi kumbukumbu za wazee. 

25. Mheshimiwa Spika, Kwa mwaka wa fedha 2018/2019, Programu ya 

Uratibu wa Huduma za Uhifadhi wa Jamii itaendelea kuwahudumia Wazee 

wa Makao ya Wazee Limbani, Sebleni na Welezo; itaendelea kuwahudumia 

Watoto wa Mazizini; Itaendelea kutoa huduma za kiustawi kwa Watu 

wanaoishi katika Mazingira magumu; itaimarisha mfumo wa uwekaji Kumbu 

Kumbu za wazee; itatoa pensheni kwa Wazee wenye umri wa miaka 70 na 

kuendelea Unguja na Pemba na itatoa fidia kwa Wafanyakazi wanaopata ajali 

kazini. 
 

26. Mheshimiwa Spika, Ili Programu ndogo ya Uratibu wa Huduma za Uhifadhi 

wa Jamii iweze kutekeleza majukumu yake kwa ufanisi kwa mwaka wa fedha 

2018/2019, naliomba Baraza lako liidhinishe jumla ya Shilingi Bilioni Nane 
Milioni Mia Nne Arubaini na Nne, Laki Sita Ishirini Elfu, Mia Tatu 
na Arubaini (Tshs. 8,444,620,340).  

2. Programu ndogo ya Maendeleo ya Wanawake na Kupinga 
Udhalilishaji 

27. Mheshimiwa Spika, Programu ndogo ya  Maendeleo ya Wanawake na 

Kupinga Udhalilishaji ina lengo la kumwezesha mwanamke kiuchumi, kisiasa 

na kijamii pamoja na kupinga ukatili na udhalilishaji wa wanawake na watoto. 

Kwa mwaka wa fedha 2017/2018, Programu hii ilitekelezwa kama programu 

mbili tofauti ambazo zilikuwa na Programu zifuatazo:  

 
2a) Programu ya Uratibu wa Masuala ya Usawa wa Kijinsia na 
Uendelezaji  ya Wanawake. 
 

28. Mheshimiwa Spika, Kwa mwaka wa fedha 2017/2018, Programu 

imetekeleza yafuatayo: 
 

 Imehamasisha wanawake kuimarisha vikundi vya ujasiriamali 

ambapo vikundi 122 (17 Unguja na 105 Pemba) vilifanyiwa ufuatiliaji 

na tathmini kati ya hivyo vikundi 14 vimeunganishwa na fursa za 

ujasiriamali, vitano vimesajiliwa kuwa Vyama vya Ushirika na 27 

vimeunganishwa na Mfuko wa Uwezeshaji. 
 

 Imeadhimisha Siku ya Wanawake Duniani tarehe 8/3/2018 

Makunduchi Mkoa wa Kusini Unguja. Ujumbe wa mwaka huu ulikuwa 

ni “Wakati umefika: Tushirikiane Kuleta Mabadiliko ya 
Wanawake Vijijini”.  

 

 Imefanya mikutano miwili ya Waratibu wa Shehia wa Wanawake na 

Watoto Unguja na Pemba. Mikutano hiyo iliwashirikisha waratibu 73 

(Unguja 55 na Pemba 18). 
 

 Imeadhimisha Siku ya Mtoto wa Kike duniani tarehe 10/11/2017. 
Kilele cha Maadhimisho hayo kilifanyika katika Skuli ya Sekondari ya 
Wanawake Ben-Bella ambapo jumla ya watoto wa kike 110 
walishiriki. Ujumbe wa mwaka 2017 ulikuwa ni “Elimu ni Mafanikio 
kwa Mtoto wa Kike”. 

 

2b) Programu ndogo ya Mapambano dhidi ya Udhalilishaji wa 
Wanawake na Watoto 

29. Mheshimiwa Spika, Programu hii ina lengo la kukuza muitiko na kuratibu 

mapambano dhidi ya vitendo vya ukatili na udhalilishaji wa wanawake na 

watoto nchini.  Kwa mwaka wa fedha 2017/18, Wizara kupitia program hii 

imetekeleza yafuatayo:-  
 

 Imefanya uzinduzi wa Mpango Kazi wa Miaka Mitano wa Kupambana na 

Vitendo vya Ukatili na Udhalilishaji wa Wanawake na Watoto mwezi Agosti 

2017. 
 

  Imeimarisha utekelezaji wa majukumu ya Kamati ya Mawaziri ya 

kupambana na kumaliza vitendo vya ukatili na udhalilishaji wa wanawake 

na watoto kwa kutayarisha hadidu rejea. Pia, Kamati imeongezwa nguvu 

kwa kuongeza wajumbe wakiwemo Wakuu wa Mikoa.   
 

 Imefanya Mkutano wa Kamati ya Uratibu wa utekelezaji wa Mpango Kazi 

wa miaka mitano (2017/2022) wa kupinga udhalilishaji dhidi ya wanawake 

na watoto Zanzibar ili kujadili muundo na maudhui  ya Mpango huo na 

namna na utekelezaji wake.  
 

 Kamati 24 za Kupinga Ukatili na Udhalilishaji (12 Unguja na 12 Pemba) 

zimejengewa uwezo juu ya dhana ya ukatili na udhalilishaji wa kijinsia 

sambamba na kuwepo Mpango Kazi wa Kitaifa wa miaka mitano wa 

kupambana na udhalilishaji wa wanawake na watoto. Wajumbe 

walichambua sababu hatarishi zinazochangia vitendo vya ukatili ndani ya 

Shehia zao na kuandaa mipango kazi ya kukabiliana na sababu hizo. 
 

 Timu 11 za viongozi wa dini 88 (55 Unguja na 33 Pemba) za Wilaya Unguja 

na Pemba zimewezeshwa kutekeleza shughuli za kuelimisha jamii kupitia 

vikao mbali mbali vya kidini na jumla ya watu 31,151 (22,873 Unguja na 

Pemba 8,279) wamefikiwa. Pia, vipeperushi 3,000 vya dini zote kuu mbili 

vimechapishwa na kusambazwa katika maeneo mbali mbali ya Unguja na 

Pemba kwa ajili ya kuelimisha.  
 

 Jumla ya vipindi 15 viliandaliwa na kurushwa hewani kupitia ZBC Redio na 

TV, Chuchu FM, Coconut FM,  Zenji FM, Hits FM na Swahiba vilivyohusisha 

umuhimu wa kuripoti matukio ya udhalilishaji, haki za watoto na wajibu 

wao, mpango kazi wa miaka mitano wa udhalilishaji, athari za mimba za 

utotoni na haki za wanawake na umiliki wa rasilimali. 
 

 Programu imeadhimisha siku 16 za wanaharakati za kupinga vitendo vya 

ukatili na udhalilishaji wa wanawake na watoto kwa  kufanya kongamano la 

wadau na wahanga wa matukio ya udhalilishaji na kutathmini utekelezaji 

wa  masuala ya ukatili na udhalilishaji wa wanawake na watoto.  
 

 Imepokea, kuyasikiliza na kuyafanyia kazi malalamiko 178 (73 Unguja na 

105 Pemba) kwa kupatiwa ushauri nasaha. Malalamiko hayo yalihusu 

kutelekezwa na mume, mgawanyo wa mali walizochuma wanandoa, madai 

ya mahari, talaka, mimba nje ya ndoa, kupigwa na shambulio la matusi 

(Kiambatanisho namba 11 kinahusika). Matukio ya udhalilishaji 135 

yameripotiwa katika kituo cha Mkono kwa Mkono kwa watu wenye umri 

wa miaka zaidi ya 18. Matukio hayo yalihusisha Kukashifiwa 4, Kubakwa 6, 

Ujauzito 11, Shaka ya kulawitiwa 2, Kulawiti 2 na Udhalilishaji wa kimwili 

110.   
 

 Imepokea jumla ya simu 10 zilizo rasmi za waathirika wa vitendo vya 

udhalilishaji kati ya hizo 5 kubakwa, 1 jaribio la kulawitiwa, 2 ujauzito, 1 

kufungiwa ndani na kupigwa na 1 kukoseshwa masomo. Simu hizo 

zimepatiwa ushauri nasaha na rufaa. Pia, Skuli 12 (9 Unguja na 3 Pemba) 

zilihamasishwa juu ya kuripoti matukio kwa kutumia simu hiyo. 
  

 Imeyajengea uwezo mabaraza 47 (20 Unguja na 27 Pemba) ya watoto 

katika Wilaya ya Kati na Kaskazini “B” Unguja na Wilaya 4 Pemba juu ya 

kuripoti matukio ya udhalilishaji na uendeshaji wa mabaraza ya watoto.  

30. Mheshimiwa Spika, Kwa mwaka wa fedha 2018/2019 Program hizi mbili 

ndogo zimeunganishwa na kuwa Programu moja ya Maendeleo ya 

Wanawake na Kupinga Udhalilishaji na itaendelea kusimamia maendeleo ya 

Wanawake katika Nyanja za Kiuchumi, Kijamii na Kisiasa pamoja na kukuza 

mwitiko na kuratibu mapambano dhidi ya vitendo vya ukatili na udhalilishaji 

wa wanawake na watoto. 

31. Mheshimiwa Spika, Ili Programu ya Maendeleo ya Wanawake na Kupinga 

Udhalilishaji iweze kutekeleza majukumu yake kwa ufanisi kwa mwaka wa 

fedha 2018/2019 naliomba Baraza lako kuidhinisha jumla ya Shilingi Bilioni 
Moja, Milioni Mia Saba Sabini na Tano, Laki Tisa Ishirini  na Nne Elfu, 
Mia Saba na Sitini (Tshs.1,775,924,760).  

 

 

 

 

3. Programu Kuu ya Uendeshaji na Uratibu wa Wizara ya Kazi, 
Uwezeshaji, Wazee, Wanawake na Watoto 
 

32. Mheshimiwa Spika, Programu hii ina jukumu la kuratibu na kusimamia 

utekelezaji wa Mipango, Sera, Tafiti, Maslahi ya wafanyakazi na kuimarisha 

mazingira bora ya utendaji kazi. Programu hii ina programu ndogo zifuatazo:- 
 

 

1. Programu ndogo ya Uratibu wa Mipango, Sera na Tafiti za Wizara 
 
 

33. Mheshimiwa Spika, Programu hii ina jukumu la kuratibu na kusimamia 

utayarishaji na utekelezaji wa Sera, Mipango, Tafiti, Programu na Miradi ya 

Maendeleo ya Wizara, pamoja na kufanya ufuatiliaji na tathmini ya 

shughuli za Wizara. Pia, inaimarisha mashirikiano ya kisekta, kitaifa, 

kikanda na kimataifa na kuratibu na kusimamia utekelezaji wa masuala 

mtambuka ikiwemo jinsia. Kwa mwaka wa fedha 2017/2018, Programu hii 

imetekeleza yafuatayo: 
 

 Imendelea na hatua ya kuandaa Rasimu ya Mswada wa Sheria ya 

Pencheni Jamii inayozungumzia pia masuala ya Wazee. Mswada 

ambao unajumuisha masuala ya uendeshaji wa zoezi la Pencheni 

Jamii, uwepo na uendeshaji wa Makao ya Wazee katika Jamii na yale 

ya Serikali, Haki na wajibu pamoja na namna ya kumkinga mzee na 

aina mbali mbali za ukatili na udhalilishaji. Mswada huu wa Sheria 

umeshapitiwa na Wadau Unguja na Pemba na maoni yameingizwa 

katika rasimu ya mswada. Rasimu ya Mswada wa Sheria hivi sasa 

inaendelea kujadiliwa na wadau wengine wa ngazi mbali mbali. 

 Imeandaa kanuni ya kima cha chini cha mshahara kwa taasisi ndogo 

amabazo hazina uwezo wa kulipa kiwango cha Tzs 300,000/- kwa 

mwezi. Kanuni hizo zimechapishwa katika gazeti rasmi la Serikali la 

tarehe 10 Novemba, 2017 na zinaendelea kutumika kwa hivi sasa. 
 

 Inaendelea kutayarisha Mpango Mkakati wa Wizara unaoainisha 

majukumu ya kila programu na namna gani Idara zitakavyojipanga 

kutekeleza majukumu yake kwa miaka mitano ijayo 2018/2023 kwa 

kuzingatia Sera za Kitaifa na kisekta, Ilani ya Uchaguzi pamoja na 

utekelezaji wa Mikataba ya Kimataifa na Kikanda. 
 

 Imefanya Utafiti wa kuangalia fursa za ajira kwa vijana ambapo 

matokeo ya awali yameonesha kwamba kuna fursa nyingi za ajira 

katika sekta ya kilimo, utalii na uvuvi. Pia, kuna haja ya kuwepo 

mikakati madhubuti ya kuhifadhi maeneo ya ardhi kwa ajili ya kilimo 

hasa kwa vijana. Vijana wajengewe uwezo wa kutokuogopa kutumia 

fursa za mikopo katika kujiendeleza na kubadilishwa mtazamo juu ya 

dhana nzima ya ajira na hasa kuelimishwa juu ya fursa zilizopo 

katika eneo la utalii. 
 

  Imefanya Utafiti wa kuwatambua na kuwawezesha vijana nguvu kazi 

kwa kila Wilaya. Utafiti huu ulikuwa na nia ya kutambua nguvu kazi ya 

vijana tulionao kwa kila Wilaya. Kwa mujibu wa utafiti wa nguvu kazi 

(ILFS, 2014) Zanzibar ina jumla ya vijana 462,230 (Wanaume 216,914 

na Wanawake 245,316) wenye umri wa miaka 15 – 35 na kiwango cha 

ukosefu wa ajira kwa vijana ni 21.3%. Zanzibar ina nguvu kazi ya vijana 

ipatayo 442,420 ambapo asilimia 54% wanaishi mjini. 
 

 Pia, Utafiti wa kuangalia ufanisi wa Programu ya Pencheni Jamii 

Zanzibar umefanywa. Matokeo ya awali yanaonesha kuwa Wazee 

wengi wamefurahia huduma ya Pencheni Jamii na wameomba 

kiwango kiongezwe pale hali itakaporuhusu.  Wazee pia, 

wameridhika na kufurahi kupewa fedha zao mikononi na kuwekewa 

vituo karibu na maeneo yao. Pia, baadhi ya Wazee wameanzisha 

miradi midogo midogo na wengine wameweza kujikimu kimaisha. 

Kuna changamoto za kiutendaji zimeonekana ikiwemo watendaji 

kidogo na uhaba wa vitendea kazi. 
 

 Vile vile, imefanya tathmini ya shughuli wanazotekeleza viongozi wa 

dini katika kupambana na vitendo vya ukatili na udhalilishaji. 

Matokeo yanaonesha kuwa viongozi wa dini wanakubalika na 

wanawafikia watu wengi zaidi. Jumla ya watu 94,167 (wanawake 

50,233 na wanaume 43,934) wamewafikia. Mwamko wa kuripoti 

matukio umeongezeka na wanachukua jitihada ya kudhibiti maeneo 

hatarishi katika jamii. Tathmini imesisitiza juu ya kuwapa 

utambulisho maalum ili watambulike. 
 

 Aidha, imefanya tathmini ya kuangalia matokeo ya program za 

vyombo vya habari hasa redio Jamii katika kuinua uwelewa wa jamii 

katika kupambana na vitendo vya ukatili na udhalilishaji wa 

wanawake na watoto Unguja na Pemba.   Matokeo yanaonesha 

kuwa wananchi wengi wanasikiliza vipindi vinavyohusiana na 

masuala ya ukatili na udhalilishaji wa wanawake na watoto ambapo 

imehamasisha muamko wa kuripoti matukio hayo. 
 

 Inamalizia utayarishaji wa rasimu ya Sera ya Mafunzo Kazi kwa 

Wanagenzi (Apprenticeship Policy) ambayo imefanyiwa mapitio na 

Wadau na kuimarishwa ili iweze kwenda sambamba na Mpango wa 

Taifa wa kuzalisha ajira kwa vijana wanagenzi, Malengo Endelevu ya 

Maendeleo, Mikataba ya Kimataifa na MKUZA III. Rasimu hii 

imeweka miongozo juu ya namna ya kuwandaa vijana ili waweze 

kujiajiri na kuajirika katika sekta mbali mbali. Rasimu hivi sasa ipo 

katika hatua ya kupitiwa katika vikao vya wadau.  
 

 

 Imeratibu uandaaji wa Mpango wa Miaka mitano wa Kupambana na 

Vitendo vya Ukatili na Udhalilishaji Dhidi ya Wanawake na Watoto 

(2017 - 2022) uliozinduliwa Agosti 2017 na tayari umeanza 

kutekelezwa na sekta zote husika za Serikali na zisizo za Serikali. 

Wizara imeshirikiana na Washirika wa Maendeleo (UNFPA, UNICEF 

na UN Women) kutayarisha Mpango Kazi wa pamoja kwa mwaka 

2018/2019 kutekeleza Mpango kazi huo. 
 

 Imeratibu uandaaji wa taarifa ya utekelezaji wa Mkutano wa 62 wa 

Hadhi na Haki ya Wanawake ambayo iliwasilishwa katika Tume ya 

Kusimamia na Kuratibu Utekelezaji wa Haki na Hadhi ya Wanawake 

nchini Marekani ambapo ujumbe kwa mwaka huu ulikuwa ni 

‘Tushirikiane Kuimarisha Maendeleo ya Wanawake Vijijini’. 
 

 Imewajengea uwezo watendaji 50 (20 Unguja na 30 Pemba) wa 

Wizara katika masuala ya Ufuatiliaji na Tathmini wa shughuli za 

Wizara, MKUZA III na Malengo Endelevu ya Maendeleo. Pia, 

imefanya ufuatiliaji wa shughuli za kawaida za Wizara Unguja na 

Pemba na Changamoto zilizobainika zilifanyiwa kazi.  
 

 Imeanza matayarisho ya kuandaa “Statistical Abstract” ya Wizara 

ambapo itaonesha takwimu na muhtasari wa taarifa za Wizara kwa 

mujibu wa maeneo yake ya kiutendaji kama vile Pensheni, matukio 

ya Udhalilishaji, Mikopo n.k. Programu imefanya mafunzo ya 

takwimu na uandishi wa taarifa kwa Watendaji wa Wizara Unguja na 

Pemba ili kuongeza ufanisi wa kiutendaji.  
 

 

34. Mheshimiwa Spika, Programu ndogo ya kusimamia Mipango, Sera na 

Tafiti za Wizara kwa mwaka wa fedha 2018/2019 itamalizia hatua za 

uandaaji wa Sera ya Mafunzo ya Wanagenzi, Sera ya Uwezeshaji Wananchi 

Kiuchumi; Kukamilisha uandaaji wa Sera ya Mtoto; Itasimamia umalizaji 

wa  utayarishaji wa Sheria ya Pensheni Jamii kwa Wazee; itaratibu ufanyaji 

wa tafiti mbili zinaohusu masuala ya ushirika na masuala ya Wanawake na 

Watoto; itaimarisha mashirikiano ya Kitaifa, Kikanda na Kimataifa, 

itaandaa Mfumo wa Ufuatiliaji na tathmini wa Wizara kupitia Mpango 

Mkakati wa Wizara, itafanya ziara za ufuatiliaji na tathmini ya Shughuli za 

Wizara; kuimarisha kitengo cha takwimu cha Wizara na itaratibu 

utekelezaji wa Programu na miradi ya Wizara.  

35. Mheshimiwa Spika, Ili Programu iweze kutekeleza majukumu yake kwa 

ufanisi kwa mwaka wa fedha 2018/2019, naliomba Baraza lako kuidhinisha 

jumla ya Shilingi Milioni Mia Tatu Arobaini na Mbili, Laki Tisa 
Themanini na Nane Elfu, Mia Nne na Thamanini (Tshs. 

342,988,480/=).  
 

2. Programu Ndogo ya Utawala na Uendeshaji 
 

 

36. Mheshimiwa Spika, Programu hii ina lengo la kujenga mazingira mazuri 

ya Kazi kwa kuhakikisha upatikanaji wa maslahi ya wafanyakazi, vifaa na 

huduma muhimu. Kwa mwaka wa fedha 2017/2018, Wizara kupitia 

Programu hii imetekeleza yafuatayo: 
 

 Imekamilisha ujenzi wa ghorofa ya kwanza ya Jengo la Makao Makuu ya 

Wizara Mwanakwerekwe na inaendelea kumalizia ghorofa ya pili, jambo 

ambalo limeongeza nafasi za Ofisi kwa Viongozi na watendaji wa Wizara 

na hivyo kuimarisha ubora wa huduma zinazotolewa.  

 Imefanya matengenezo ya mfumo wa maji safi katika makaazi ya Wazee 

Sebleni. 

 Imeratibu ununuzi wa magari Saba (7) kwa ajili ya ufuatiliaji wa Idara za 

Wanawake na Watoto, Usalama na Afya kazini,  Kamisheni ya Kazi, Mfuko 

wa Uwezeshaji, kwa vituo vya Mazizini, Sebleni na Limbani, Mashine ya 

Fotokopi moja (1), Kompyuta na Printa nne (4), imefanya matengenezo 

ya kawaida (service) za magari manane (8) ya Wizara, Manunuzi ya Seti 

nne (4) za samani kwa matumizi ya Kamisheni ya kazi.  

 Programu imeendelea kuwasaidia Wafanyakazi kumi na mbili (12). 

Wafanyakazi Saba (7) ni mafunzo ya ndani na watano (5) mafunzo ya nje 

ya nchi. Kati yao mmoja (1) ni mafunzo mafupi nje ya nchi. Katika Fani ya 

Utawala Jamii, Utumishi, Uchumi na Mipango,  Maendeleo ya Jamii, 

Biashara, Mawasiliano na Teknologia. 

 Imeimarisha Kitengo cha Teknolojia ya Habari na Mawasiliano (TEHAMA) 

ambacho kwa kushirikiana na vyombo vya habari kimeandaa vipindi vya 

Redio 72, Televisheni 15, makala 20 na kutoa habari katika vituo mbali 

mbali kwa lengo la kutangaza Shughuli za Wizara katika Jamii. 
  

 Imekamilisha Mkataba wa Utoaji huduma kwa Mteja na tunatarajia  

kuwaelimisha Jamii juu ya kuzipata fursa na huduma zitolewazo na 

Wizara. 
 

 Imelipa Posho la likizo kwa Wafanyakazi 210 (160 Unguja na 50 Pemba). 

Pia, Wafanyakazi Kumi na Nne (14) wamelipwa malipo ya saa za ziada. 

Imefuatilia  malipo ya Wastaafu 21 (Unguja 14 na Pemba 7) ambao 

walilipwa mafao yao. 
 

 Imefanya uchunguzi yakinifu kwa wafanyakazi wote kwa lengo la 

kuandaa Mpango Mkakati wa Rasilimali Watu (2017/2021). Madhumuni 

ni kuweza kujuwa taarifa muhimu na mahitaji halisi ya wafanyakazi wa 

Wizara na Taasisi zake.   

37. Mheshimiwa Spika, Kwa mwaka wa fedha 2018/2019, Wizara kupitia 

Programu ya Utawala na Uendeshaji itakamilisha ujenzi wa ghorofa ya pili 

wa jengo la Wizara Mwanakwerekwe. Itasimamia upatikanaji wa maslahi 

na mafao ya wafanyakazi yakiwemo mishahara; posho la likizo, malipo ya 

viinua mgongo; malipo ya muda wa ziada; ununuzi wa gari 1 kwa ajili ya 

Wizara; vespa 1 kwa Kitengo cha Utumishi; kompyuta na printa 2; 

itaendesha mafunzo ya ndani juu ya kuimarisha Utumishi wa Umma na 

kufanya matengenezo ya vifaa na majengo ya ofisi. 
 

38. Mheshimiwa Spika, Ili Programu iweze kutekeleza majukumu yake kwa 

ufanisi kwa mwaka wa fedha 2018/2019, Naliomba Baraza lako Tukufu 

liidhinishe jumla ya Shilingi Bilioni Moja Milioni Mia Saba Tisini na 
Mbili, Laki Tisa Kumi na Moja Elfu, Mia Nne na Themanini 
(TSh1,792,911,480/-).  

 
 

3. Programu Ndogo ya Uratibu wa Shughuli za Wizara Pemba 

39. Mheshimiwa Spika, Programu ya Uratibu wa Shughuli za 

Wizara Pemba inasimamiwa na Ofisi kuu Pemba na inaratibu utekelezaji 

wa Programu zote za Wizara kwa upande wa Pemba. 
 

40. Mheshimiwa Spika, ili Programu ya Uratibu wa Shughuli za Wizara 

Pemba iweze kutekeleza majukumu yake kwa ufanisi kwa mwaka wa fedha 

2018/2019, naliomba Baraza lako Tukufu liidhinishe jumla ya Shilingi 
Milioni Mia Nane  na Themanini, Laki Nne na Sitini Elfu, Mia Nane 
(Tsh. 880,460,800/=) kwa ajili ya matumizi ya Programu na Mishahara kwa 

Pemba.  
 

 

 

 

4. Programu Kuu ya Usimamizi wa Sheria za Kazi, Ukaguzi Kazi na 
Kazi za Staha kwa Wote 

Programu hii ina lengo la kupunguza tatizo la ukosefu wa Ajira hasa kwa Vijana 

na kuzingatia Sheria na Miongozo ya kazi ikiwemo Usalama na Afya Kazini. 

Programu Kuu hii ina Programu ndogo zifuatazo: 
 

 

 

 

 

1. Programu ndogo ya Uratibu wa Upatikanaji wa Ajira za Staha  
 

41. Mheshimiwa Spika, Programu ina lengo la kukuza na kuongeza 

upatikanaji wa ajira za staha ili kupunguza tatizo la ukosefu wa ajira hasa 

kwa Vijana. Kwa mwaka wa fedha 2017/2018, Programu imetekeleza 

yafuatayo: 
 

 Imetoa mafunzo kwa vijana 1000 Unguja na Pemba (Wanaume 470 

na Wanawake 530) ya kuwawezesha kujiajiri na kuajirika. Mafunzo 

yalilenga katika kuwajengea uwezo wa kujiamini katika usaili (Speed 

dating) na uandikaji wa maelezo binafsi (CV). Aidha, kupitia Mradi 

wa Elimu Mbadala na Mafunzo ya Amali Awamu ya pili (ALSD-II) 

Vijana 660 (wanaume 300 na wanawake 360) wamepatiwa mafunzo 

ya kujiajiri na kuajirika na kila Wilaya walinufaika vijana 60. 

 Inaendelea na Programu maalum ya Mafunzo Kazi kwa Wanagenzi 

(Apprenticeship Program) katika fani ya Utalii kwa muda wa miezi 18 

ambapo Vijana 65 waliotoka katika Wilaya mbalimbali za Zanzibar 

wamefanikiwa kupata mafunzo hayo. Program pia imewapatia 

mafunzo Maafisa Wanne (4) Mjini Turin - Italy, katika chuo cha 

Shirika la Kazi Duniani (ILO), wawili (2) kutoka Wizarani, mmoja (1) 

ZANEMA na mmoja (1) ZATUC. 
 

 Imeandaa vipindi 9 vya kuelimisha jamii juu ya fursa za ajira zilizopo 

ndani na nje ya nchi kupitia vyombo vya habari. 
 

 Imefanya mikutano 5 ya kuelimisha na kushajihisha kamati za 

Kisekta za Wilaya, Mabaraza ya vijana ya Shehia na Wilaya juu ya 

upatikanaji wa fursa za ajira kwenye sekta za Utalii, Usafirishaji, 

Kilimo, Uvuvi, Ufugaji na Viwanda Vidogo Vidogo. Hatua hii 

imeongeza hamasa ya Vijana kujiajiri wenyewe kupitia vikundi vyao. 
 

 Imewaunganisha na waajiri vijana 1,026 (Wanaume 341 na 

Wanawake 685) kwenda kufanyakazi nchini Qatar, Oman na Jumuia 

ya nchi za Falme za Kiarabu (U.A.E) kwenye fani za Udereva, Hoteli, 

Maduka, Mafuta, Uhasibu, IT, Upishi, kazi za viwandani na kazi za 

majumbani. Vijana Elfu Mbili, Mia Mbili na Thamanini (2,280) 

(wanaume 1,001 na wanawake 1,279) wameajiriwa ndani ya nchi 

katika taasisi mbali mbali za binafsi.  
 

  Ilizikagua Kampuni zote kumi na nne (14) za Wakala Binafsi wa Ajira 

zilizopo na matokeo yameonesha kuwa kampuni zote zinafanya 

shughuli zao kwa mujibu wa Sheria ya Ajira namba 11 ya mwaka 

2005.  
 

 Ilishiriki mikutano 14 ndani na nje ya nchi ikiwemo ya Kikanda 

inayohusu masuala ya ukuzaji na upatikanaji wa ajira, utafiti na 

masuala ya kazi. Kupitia mikutano hiyo Wizara imenufaika na fursa 

mbali mbali za kikanda na kimataifa zilizopo kwenye Soko la Ajira na 

kazi.  
 

 Imewapatia Vijana 150 fursa za Ajira ya udereva wa magari ya 

Umma nchini Qatar, Vijana hao wameshapokelewa na muajiri wao 

kampuni ya Usafirishaji ya Serikali nchini Qatar (Mowasalat).   
 

42. Mheshimiwa Spika, Programu ya Uratibu wa Upatikanaji wa Ajira za 

Staha kwa mwaka wa fedha 2018/2019, imelenga kuwezesha Jamii Kupata 

Fursa za Ajira za Staha, kuelimisha jamii masula ya upatikanaji wa ajira 

kupitia mfumo wa taarifa wa soko la ajira na vyombo vya habari, 

itaendelea kutekeleza programu maalum ya mafunzo kazi kwa wanagenzi; 

itaimarisha mashirikiano na wadau na kutoa mafunzo kwa watafuta  kazi 

hasa vijana juu ya kujiajiri na kuajirika. 
 

 

43. Mheshimiwa Spika, ili Programu iweze kutekeleza majukumu yake kwa 

ufanisi kwa mwaka wa fedha 2018/2019, naliomba Baraza Tukufu lako 

liidhinishe Shilingi Milioni Mia Mbili Arobaini na Saba, Hamsini na 
Sita, Mia Mbili na Sitini (Tshs.247,056,260/=).  
 

2. Programu Ndogo ya Usimamizi wa Usalama na Afya Kazini 
 

44. Mheshimiwa Spika, Programu hii inasimamia utekelezaji wa Sheria 

Namba 8 ya mwaka 2005 ya Usalama na Afya Kazini. Kwa mwaka wa fedha 

2017/2018, Wizara kupitia Programu hii imetekeleza yafuatayo: 
 

 Imefanya ukaguzi kwenye sehemu za kazi 154 (Unguja 101, Pemba 

53) na kutoa miongozo kwa waajiri na waajiriwa juu ya umuhimu wa 

kuweka mazingira bora ya Usalama na Afya Kazini ili kujikinga na 

matukio ya ajali na maradhi katika maeneo ya kazi.  
 

 Imefanya uchunguzi wa matukio ya ajali na maradhi yatokanayo na 

kazi katika sehemu kumi (10) za kazi ambazo ziliripotiwa na 

imeonekana kuwa sababu kubwa ya matukio hayo ni uchache wa 

vifaa vya kujikinga na uelewa mdogo wa usalama na afya kazini juu 

ya hatari zinazowazunguka na jinsi gani ya kujikinga ili zisitokee na 

pindi zikitokea jinsi gani ya kukabiliana nazo.  
 

 Imefanya usajili wa sehemu za kazi 82 (Unguja 54, Pemba 28) kwa 

lengo la kuzitambua zipo katika maeneo gani na zinafanya shughuli 

gani kwa lengo la ukaguzi wa Usalama na Afya Kazini na kufanya 

tathmini ya madhara yanayoweza kutokea ili kuweka mbinu za 

kukabiliana nayo.  
 

 Inaendelea na utayarishaji wa kanuni mbili (2) za usalama na afya 

kazini kuhusiana na ukaguzi na usalama wa ujenzi na majengo na 

usalama wa umeme kwa lengo la kurahisisha utekelezaji wa Sheria 

Na. 8 ya 2005 ya Usalama na Afya Kazini. 
 

 Imenunua vifaa vya ukaguzi, usafiri na ufuatiliaji kwa ajili ya usalama 

na afya kazini ikiwemo Vifaa vya kupimia sauti, umeme, vifaa vya 

ofisi na usafiri. 
 

 Iliwapatia mafunzo wawakilishi 90 (Unguja 60, Pemba 30) wa 

usalama na afya kazini kutoka taasisi za umma na taasisi za binafsi ili 

waweze kufahamu majukumu yao na wajibu wao wakiwa kwenye 

maeneo yao ya kazi. Pia, Idara imetoa mafunzo ya usalama na afya 

kazini kwa wanafunzi wa mwaka wa mwisho katika vyuo vikuu vya 

Zanzibar. Pia Idara imetayarisha na kurusha hewani vipindi 2 vya 

Redio na 2 vya TV vinavyohusiana na usalama na afya kazini. 
 

45. Mheshimiwa Spika, Programu kwa mwaka wa fedha 2018/2019 

itaendelea kutekeleza Programu ya Usimamizi wa Sheria za Kazi, Ukaguzi 

Kazi na Kazi za Staha kwa Wote ambayo ina program ndogo ya Usimamizi 

wa Usalama na Afya Kazini. Programu itaimarisha mfumo wa ukaguzi wa 

hali ya Usalama na Afya Kazini na kutoa elimu juu ya hatari zinazoweza 

kutokea katika sehemu za kazi na namna ya kuzikabili.  
 

 

46. Mheshimiwa Spika, Ili Programu iweze kutekeleza majukumu yake kwa 

ufanisi kwa mwaka wa fedha 2018/2019, Naliomba Baraza lako liidhinishe 

Shilingi Milioni Mia Mbili na Tisa, Laki Tisa Thelathini na Sita, Mia Nne 

Themanini (TSh 209,936,480/=).  
 

 

1. Programu Ndogo ya Usimamizi wa Viwango vya Kazi vya Kimataifa 
na Majadiliano ya Pamoja Kazini 

 

47. Mheshimiwa Spika, Programu hii ina lengo la kuhakikisha kunakuwepo 

utekelezaji wa Sheria za Kazi kama ilivyoelekezwa katika Sheria ya Ajira 

Namba 11 ya mwaka 2005 na Sheria ya Mahusiano Kazini Namba 1 ya mwaka 

2005. Kwa mwaka wa fedha 2017/2018, Programu hii imetekeleza yafuatayo: 
 

 Imefanya ukaguzi kazi kwa Taasisi 297 kati ya hizo Unguja ni 261 na Pemba 

ni 36, ili kusimamia utekelezaji wa Sheria za kazi   kwa taasisi zote. Pia 

imefanya ukaguzi maalumu kwa Taasisi 470 kati ya hizo Unguja ni 369 na 

Pemba ni 101 ili kuona utekelezaji wa ulipaji wa kima cha chini cha 

mishahara tokea kilipotangazwa mwezi Julai 2017 ambapo Tasisi 289 

(Unguja 265 na Pemba 24) tayari zimeanza kutekeleza agizo hilo.   

 Imethibitisha mikataba ya kazi 1,271 kwa wafanyakazi wazalendo kati ya 

hiyo Unguja ni 1,159 na Pemba ni 112.  

 Imekagua vyama viwili (2) vya wafanyakazi kwa mujibu wa Sheria ya 

Mahusiano Kazini Nambari 1 ya mwaka 2005. 

 Imepokea migogoro ya kazi 76, Kati ya hiyo 52 inaendelea katika hatua ya 

usuluhishi, migogoro 15 ipo katika hatua ya maamuzi. Migogoro 5 

imepelekwa Mahkama ya Kazi na migogoro 4 imefutwa. Idadi kubwa ya 

migogoro hiyo ilihusu kuachishwa kazi, kufukuzwa kazi na kutolipwa 

kiwango stahiki cha mshahara kwa mujibu wa Sheria. 

 Imetoa vibali vya kazi kwa wageni 1,374 vilivyoruhusu kufanya kazi nchini. 

Idadi kubwa ya wageni walioruhusiwa ni kutoka nchi za Italy, India, China, 

Uingereza na Nchi za Afrika ya Mashariki. 

 Imetoa elimu ya sheria za kazi kwa Taasisi 24 (Unguja 14 na Pemba 10). Pia 

imetayarisha na kurusha hewani vipindi 4, vya redio na 6 vya TV kwa lengo 

la kuwapatia elimu ya Sheria za kazi Waajiri, Waajiriwa na Jamii kwa jumla. 

 Imenunua gari kwa ajili ya ukaguzi na ufuatiliaji wa kazi za Kamisheni, 

vitendea kazi na samani za ofisi. 

48. Mheshimiwa Spika, kwa mwaka wa fedha 2018/2019, Programu ya 

Usimamizi wa Viwango vya Kazi vya Kimataifa na Majadiliano ya Pamoja 

itafanya ukaguzi kazi kwa Taasisi 600, itathibitisha mikataba ya kazi kwa 

wazalendo 5,000, itakagua vyama vya waajiri na wafanyakazi 14, itatoa elimu 

ya sheria za kazi kwa taasisi 40 na itarusha vipindi 20 kupitia vyombo vya 

habari na itanunua gari kwa ajili ya ukaguzi na ufuatiliaji wa kazi za Kamisheni 

Pemba, vitendea kazi na samani za ofisi Unguja na Pemba. Pia itasimamia 

uanzishwaji wa Mfuko wa Fidia kwa Wafanyakazi waliopatwa na ajali Kazini. 
 

49. Mheshimiwa Spika, Ili Programu ya Usimamizi wa Viwango vya kazi vya 

Kimataifa na Majadiliano ya Pamoja Kazini iweze kutekeleza majukumu yake 

kwa ufanisi kwa mwaka wa fedha 2018/2019, Naliomba Baraza lako tukufu 

liidhinishe Ruzuku ya Shilingi Milioni Mia Saba na Tisa, Laki Moja na 
Saba Elfu, Mia Mbili na Sitini (TZS 709,107,260/=).  

 
 

VIPAUMBELE  VYA WIZARA KWA MWAKA 2018/19 
 

50. Mheshimiwa Spika, Wizara kupitia Programu zake Kuu Nne (4) kwa 

mwaka wa fedha 2018/2019 imejipangia kutekeleza vipaumbele 

vifuatavyo: 
 

1. Kusimamia utekelezaji wa Mpango wa Ajira kwa Vijana na Kusimamia 

Sheria za Kazi;  

2. Kupanua Programu za Uwezeshaji Wananchi Kiuchumi pamoja na 

kuimarisha Mfumo wa Ushirika; 

3. Kuimarisha uratibu wa Programu za Hifadhi ya Jamii na Maendeleo ya 

Wazee, Wanawake na Watoto; 

4. Kukuza Usawa wa Kijinsia pamoja na Kuratibu utekelezaji wa Mpango wa 

miaka mitano wa Kupambana na Vitendo vya Udhalilishaji wa Wanawake 

na Watoto (2017 – 2022);  

  
MAOMBI YA FEDHA KWA PROGRAMU ZILIZOPANGWA KUTEKELEZWA KWA MWAKA 
WA FEDHA 2018/2019 
 

51. Mheshimiwa Spika, Ili Wizara ya Kazi, Uwezeshaji, Wazee, Wanawake na 

Watoto iweze kutekeleza Programu zake kwa ufanisi kwa mwaka wa fedha 

2018/2019, naliomba Baraza lako liidhinishe jumla ya Shilingi Bilioni 
Kumi na Tano, Milioni Mia Tano Tisini na Laki Sita (Tsh. 

15,590,600,000). Kati ya hizo, Shilingi Bilioni Moja, Milioni Mia Moja 
Thamanini na Saba, Laki Tano  Tisini na Nne Elfu, Mia Moja na 
Arobaini (Tsh 1,187,594,140/-) ni kwa ajili ya kutekeleza Programu ya 

Uwezeshaji Wananchi Kiuchumi. Shilingi Bilioni Kumi, Milioni Mia Mbili 
na Ishirini, Laki Tano Arobaini na Tano Elfu, Mia moja (Tsh 

10,220,545,100/-) kwa ajili ya kutekeleza Programu ya Hifadhi ya Jamii na 

Maendeleo ya Wanawake na Watoto. Shilingi Bilioni Tatu Milioni Kumi 
na Sita, Laki Tatu Sitini Elfu, Mia Saba na Sitini (Tsh. 3,016,360,760/-) 

zimetengwa kwa ajili ya kutekeleza Programu ya Uendeshaji na Uratibu wa 

Wizara ya Kazi, Uwezeshaji, Wazee, Wanawake na Watoto na Shilingi 
Bilioni Moja, Milioni Mia Mbili na Sabini na Moja na Laki Moja (TZS 

1,271,100,000/-) ni kwa ajili ya utekelezaji wa Programu ya Usimamizi wa 

Sheria za Kazi, Ukaguzi Kazi na Kazi za Staha kwa wote (Kiambatanisho 
namba 12 kinahusika).  

 

 

52. Mheshimiwa Spika, Wizara katika kipindi cha mwaka wa fedha 

2018/2019 inatarajiwa kukusanya mapato ya Shilingi Milioni Mia Saba 
Tisiini na Nne, Laki Sita na Kumi na Tatu Elfu (Tshs.794,613,000) 

kutoka na Ada  za Usajili na Ukaguzi wa Vyama vya Ushirika, Ada ya 

Ukaguzi wa Mikataba ya Ajira Nje ya Nchi, Ada ya Ukaguzi wa Maeneo ya 

Kazi na Vibali vya Kazi (Kiambatanisho namba 2 kinahusika).  

HITIMISHO 
 

53. Mheshimiwa Spika, Wizara inatekeleza majukumu yake kwa kushirikiana 

na Watendaji mbali mbali wakiwemo wa taasisi za Serikali, taasisi za kiraia 

na Washirika wa Maendeleo. Miongoni mwa Washirika wa Maendeleo 

tunaofanya kazi nao ni pamoja na UNFPA, UNICEF, UN WOMEN, UNDP, 

UNIDO, ILO, SAVE THE CHILDREN, FHI, MIVARF, HELP AGE INTERNATIONAL, 

CSEMA, Measure Evaluation, VSO, REPSSI, Shell, Milele Foundation, 

COSTECH, Tunajali Program, Benki ya Maendeleo ya Afrika pamoja na 

Jumuiya ya Afrika Mashariki. 
 

54. Mheshimiwa Spika, Taasisi za Kiraia ni pamoja na ZAFELA, ZAWCO, 

ZAMWASO, ZLSC, COWPZ, PIRO, UVIKIUTA, UWAWAZA, UWT, ACTION AID, 

TAMWA, CUZA, ZYMC, Madrasa Resource Centre, JUMAZA, Male Network, 

ZIADA, SUA, Pathfinder na Ikhlas. Pia, nazishukuru taasisi zote za kifedha, 

ikiwemo PBZ kwa mashirikiano yao mazuri kwa Wizara. 
 

55. Mheshimiwa Spika, Napenda kuvishukuru vyombo vya habari vya 

Serikali na binafsi kwa kuelimisha jamii juu ya shughuli mbali mbali 

zinazofanywa na Wizara.  Vyombo hivyo ni pamoja na ZBC redio na 

televisheni, Gazeti la Zanzibar Leo, Zanzibar Cable televisheni, TBC, AZAM 

TV, Zenj FM, Island TV na Hits FM. Redio Jamii za Mtegani, Micheweni, 

Mkoani na Tumbatu. Ni vigumu kukamilisha orodha lakini navishukuru 

vyote kwa utendaji wao na naomba tuendelee kushirikiana hasa kufichua 

maovu na kupambana na vitendo vya ukatili na udhali lishaji katika jamii 

yetu. 
 

56. Mheshimiwa Spika, Nawashukuru watendaji wote wa Wizara ya Kazi, 

Uwezeshaji, Wazee, Wanawake na Watoto kwa mashirikiano wanayonipa 

katika utendaji kazi wangu na kutekeleza majukumu ya Wizara. Haya yote 

yalioelezwa katika kitabu hiki ni kutokana na mashirikiano tuliyonayo 

kuanzia Naibu Waziri Mheshimiwa Shadya Mohammed Suleiman, Katibu 

Mkuu Ndugu Fatma Gharib Bilal, Manaibu Makatibu Wakuu Ndugu Maua 



34 

 

Makame Rajab na Ndugu Mwanajuma Majid Abdallah, Kamishna wa Kazi, 

Ofisa Mdhamini Pemba, Wakurugenzi na Watendaji wa ngazi zote. 

Namuomba Mwenyezi Mungu adumishe mashirikiano haya na azidishe 

upendo baina yetu. 

 
 

 

 

57. Mheshimiwa Spika, Naomba kutoa hoja. 
 
 

  

 Ahsanteni  
 

 

 

 

MHE. MAUDLINE CYRUS CASTICO (MBM) 
WAZIRI WA KAZI, UWEZESHAJI, WAZEE, WANAWAKE NA WATOTO 

ZANZIBAR 

Kiambatanisho namba 1 

MCHANGANUO WA FEDHA ZA MATUMIZI KWA MUJIBU WA PROGRAMU KUU NA PROGRAMU NDOGO KWA KIPINDI CHA JULAI 2017 HADI APRIL 2018 

  MAKADIRIO 
2017/2018 

UPATIKANAJI WA FEDHA JULAI 
2017 - APRIL 2018 

ASILIMIA YA UPATIKANAJI 
WA FEDHA 

Q0101: Uwezeshaji Wananchi Kiuchumi 1,182,513,000 900,952,805 76.19 

Q010101: Mfuko wa Uwezeshaji 232,486,000 178,621,505 76.83 

Q010102: Usimamizi na Uimarishaji wa Vyama vya Ushirika 349,923,000 260,748,920 74.52 

Q010103: Uratibu na Uendelezaji wa programu za Uwezeshaji 
Wananchi Kiuchumi 600,104,000 461,582,380 76.92 

Q0102: Kukuza Usawa wa Kijinsia na Uendelezaji wa Wanawake 302,702,000 284,239,340 94 

Q010201:Uratibu wa Masuala ya Usawa wa Kijinsia na Uendelezaji 
wa Wanawake 153,182,000 147,885,340 96.54 

Q010201:Mapambano dhidi ya Udhalilishaji wa Wanawake na 
Watoto 150,270,000 136,354,000 90.78 

Q0103: Kuimarisha Huduma za Ustawi 6,189,968,000 5,206,153,763 84.11 

Q010301: Uratibu wa Huduma za Uhifadhi wa Jamii 5,796,156,000 4,883,433,970 84.25 

Q010302: Maendeleo ya Vijana 393,813,000 322,719,793 81.95 

Q0104: Uendeshaji na Uratibu wa Wizara ya Kazi, Uwezeshaji, 
Wazee, Vijana, Wanawake na Watoto 5,725,095,000 4,600,873,174 80.36 

Q010401: Uratibu wa Mipango, Sera na tafiti za Wizara 427,838,000 254,042,060 59.38 

Q010402: Utawala na Uendeshaji 1,685,551,000 1,293,954,569 76.77 

Q010403:Uratibu na Utekelezaji wa Shughuli za Wizara Pemba 3,611,707,000 3,052,876,545 84.53 

Q0104: Usimamizi wa Sheria za Kazi, Ukaguzi Kazi na Kazi za Staha 
kwa wote  1,055,610,000 874,520,464 84.53 

Q010501:Uratibu na Upatikanaji wa Ajira za Staha 213,484,000 192,598,373 90.22 

Q010501: Usimamizi wa Usalama na  Afya Kazini 233,530,000 198,495,500 85.00 

Q010503: Usimamizi wa Viwango vya Kazi vya Kimataifa na 
Majadiliano ya Pamoja Kazini 608,596,000 483,426,591 79.43 

Jumla 14,456,640,000 11,746,739,546 81 

Kiambatanisho namba 2 

 

MCHANGANUO WA UKUSANYAJI WA MAPATO KWA MWEZI WA JULAI 2017 HADI APRIL 2018 

IDARA CHANZO CHA MAPATO MAKADIRIO YA 
MWEZI 

UKUSANYAJI HALISI 
APRILI 2018 

ASILIMIA YA 
UTEKELEZAJI 

MAKADIRIO 
2018/2019 

 Idara ya vyama vya Ushirika Ada ya Usajili wa Vyama vya Ushirika 50,000,000 6,035,000 12 30,000,000 

Idara ya Vyama vya Ushirika Ada ya Ukaguzi wa Vyama vya Ushirika 70,000,000 3,070,000 4 30,000,000 

Idara ya Wazee na Ustawi wa 
Jamii 

Ada ya Ukodishaji Ukumbi 30,000,000 11,900,000 40 24,613,000 

Idara ya Usalama na Afya Kazini Ukaguzi wa Usalama na Afya Kazini 43,264,000 41,010,000 95 60,000,000 

Kamisheni ya Kazi Ada ya Ukaguzi wa Mikataba ya Ajira Nje 
ya Nchi 

61,913,000 30,000,000 48 50,000,000 

Kamisheni ya Kazi Ada ya Vibali vya Kazi 550,000,000 497,767,750 91 550,000,000 

Kamisheni ya Kazi Ada ya Uhakiki wa Ghala (Store 
Verification) 

65,901,000 21,984,000 33 50,000,000 

 JUMLA 891,070,000 611,766,750 69 794,613,000 

Kiambatanisho namba 3 

 
UTOAJI WA MIKOPO, MFUKO WA UWEZESHAJI WANANCHI KIUCHUMI KUANZIA 

JULAI,2017  HADI APRIL,2018 

           

Na WILAYA 
IDADI YA 
MIKOPO 

MIKOPO 
YA 
VIKUNDI 

MIKOPO 
BINAFSI 

SHEHIA 
ZILIZOFIKIWA 

IDADI YA FEDHA 
ZILIZOTOLEWA WALIONUFAIKA 

JUMLA YA 
WANUFAIKA 

               W'KE W'ME   
 1 CHAKE CHAKE 29 15 14 9           59,600,000.00  129 96 225 
 2 MKOANI 21 7 14 6           36,800,000.00  78 69 147 
 3 WETE 31 13 18 11           55,700,000.00  122 115 237 
 4 MICHEWENI 15 9 6 4           36,000,000.00  59 46 105 
   JUMLA NDOGO 96 44 52 30    188,100,000.00  388 326 714 
 5 MJINI 39 10 29 21           92,255,000.00  127 111 238 
 6 MAGHARIBI A 28 5 23                 10            87,300,000.00  72 69 141 
 7 MAGHARIBI B 40 7 33 13        133,900,000.00  83 71 154 
 8 KASKAZINI "A" 25 2 23 14           46,700,000.00  34 29 63 
 9 KASKAZINI "B" 16 4 12 12           34,350,000.00  56 59 115 
 10 KATI 25 5 20 9           55,366,000.00  62 54 116 
 11 KUSINI 10 3 7 7           22,500,000.00  39 27 66 
   JUMLA NDOGO 183 36 147                86     472,371,000.00  473 420 893 
   JUMLA KUU 279 80 199             116     660,471,000.00       861.00      746.00       1,607.00  

Kiambatanisho namba 4 

MCHANGANUO WA UTOAJI WA MIKOPO KWA MAKUNDI MAALUM 

A VIJANA         

Nam Jina la Kikundi Shehia Wilaya Shughuli Fedha 

1 Tusiangushane Trading Unguja Ukuu Kati 
Duka la Jumla na 
Rejareja 2,000,000 

2 Hatuchoki Dunga Kati Kilimo 3,000,000 

3 Heri Tunaomba Kibeni Kaskazini A Ufugaji na Kilimo 3,000,000 

4 Mkataleni Cooperative Mkataleni Kaskazini B Utengenezaji Sabuni 3,000,000 

5 Mambo ni Watu Vuga Mkadini Kaskazini B Vifaa vya Umeme 3,000,000 

6 Maisha ni Siri Machui Kati Kilimo 3,500,000 

7 Hatusumbuani Kitogani Kusini Kazi za Mikono 1,000,000 

8 Chururu si Ndondondo Mchenza Shauri Kaskazini A Ufugaji na Kilimo 3,000,000 

9 Nasisi Tupendane Donge Karange Kaskazini B Uuzaji saruji 4,000,000 

10 Sarifa Njema Nungwi Kskazini A Mkahawa na Duka 3,000,000 

11 Afraa co operative Mgambo Kaskazini B Usindikaji matunda 5,000,000 

12 Hamasiko c ooperative Mwanakwerekwe Magharibi B Biashara 5,000,000 

13 LAMO Stores Chukwani Magharibi B Nafaka 3,000,000 

14 DIMUMAS Kwarara Magharibi B Uchimbaji visima 4,000,000 

15 Chapakazi Mwanakwerekwe Magharibi B Vifaa vya Elimu 3,000,000 

16 YASIM Business Group Nyerere Mjini Biashara 4,000,000 

17 Kikaangon Group Mbuzini Magharibi A Useremalla 4,000,000 

18 Rubeya Chick Supply Welezo Magharibi A Ufugaji 4,000,000 

19 URU  Enterprise Group Mwera Magharibi A Vifaa vya Elimu 3,500,000 

20 NUKIA Business Group Mkunazini Mjini Duka la chakula  3,000,000 

21 ZEEYNAT Business Group Kiponda Mjini 
Duka la Nguo na 
chakula 7,500,000 

22 Mungu Tupe Baraka Pujini Chakechake Mbogamboga 1,600,000 

23 Kwa Pamoja Co operative Ngwachani Mkoani Mbogamboga/ufugaji 3,000,000 

24 UVIMAWE Selemu Wete Utloaji mafunzo/Elimu 5,000,000 

25 Tunufaike Vijana Ole Dodo Wete Ushoni 3,000,000 

26 Juhudiya Konde Micheweni Ufugaji 2,500,000 

27 Mugeita Micheweni Micheweni Vifaa vya Elimu 4,000,000 

          93,600,000 

B WATU WENYE ULEMAVU 

1 Tupendane Deaf Chumbuni Mjini Ufumaji 2,000,000 

2 Lenga Ufume Kinuni Magharibi A Sabuni 3,000,000 

3 Tufikirieni Tumbatu Jongowe Kaskazini  A Uvuvi 5,000,000 

4 Jumuiya ya Walemavu Fukuchani Kaskazini A Biashara ndogondogo 3,200,000 

5 Disability Group Dole Magharibi A Mbogamboga 5,000,000 

6 Poa Moyo Mpapa Kati Ufugaji 2,000,000 

          20,200,000 

C WANAWAKE       
 1 Jambo Jema Mtende Kusini Ufugaji 3,000,000 

2 Tupendane  Mchenza Shauri Kaskazini A Ufugaji 2,000,000 

3 Kinamama Kinduni Kinduni Kaskazini B Ufugaji  4,500,000 

4 Muwezeshaji ni Mungu Wara Chakechake Ufugaji 3,000,000 

5 Usitujadili Wawi Chakechake Ushoni 2,000,000 

          14,500,000 

 

 

 

 

 

 



40 

 

Kiambatanisho namba 5 

MCHANGANUO WA UREJESHAJI WA MIKOPO KUTOKA JULAI 2017 HADI MACHI 2018 

Wilaya 
 

Julai,2007 Agost,2017 Spt,2017 Okt,2017 Nov,2017 Dis,2017 Jan,2018 Feb,2018 Machi,2018 Jumla 

CHAKE 3,563,000 
 

2,350,000  3,182,000 5,295,000 1,828,000 3,182,000 2,243,000 1,925,000 3,054,000 26,622,000 

MKOANI 1,314,000 
 

1,532,000  3,255,000 2,476,000 2,454,500 2,526,000 2,023,000 1,481,000 1,904,000 18,965,500 

WETE 2,329,000 
 

2,120,000  3,513,000 2,535,000 4,353,000 1,974,000 2,743,500 2,141,500 2,568,000 24,277,000 

M/WENI 1,424,500 
 

1,405,000 2,504,500 2,000,500 2,082,000 2,145,000 1,023,000 1,105,500 935,500 14,626,500 

J.NDOGO 8,630,500 
 

7,407,500 12,454,500 12,306,500 10,717,500 9,827,500 8,032,500 6,653,000 8,461,500 84,491,000 

MJINI 5,464,000 
 

5,462,000 5,975,000 5,812,000 5,506,000 5,235,000 4,269,000 4,205,000 5,010,000 46,938,000 

MAGH ‘A’ 4,457,500 
 

3,747,000 3,673,000 4,269,000 3,964,000 3,563,000 3,533,000 3,141,000 5,064,000 35,411,500 

MAGH ‘B’ 8,005,500 
 

7,869,000 8,506,000 7,632,000 9,441,500 4,441,000 5,654,000 5,552,000 6,681,000 63,782,000 

KASK’A’ 5,012,000 
 

3,427,500 4,364,000 3,938,500 4,231,500 4,543,500 3,744,375 4,541,500 4,530,500 38,333,375 

KASK’B’ 2,703,000 
 

2,560,000 3,262,000 2,674,000 3,001,000 2,677,000 2,064,000 1,538,000 2,140,000 22,619,500 

KATI 3,337,000 
 

3,912,000 4,669,000 5,749,000 4,175,000 4,533,000 5,231,000 3,257,000 5,665,000 40,528,000 

KUSINI 2,408,000 
 

2,379,000 2,222,000 3,330,000 3,162,000 2,746,000 3,057,000 2,450,000 2,542,000 24,296,000 

JUMLA KUU 40,017,500 36,764,000 45,126,000 45,711,000 44,198,500 37,566,000 35,584,875 31,337,500 40,094,000 356,399,375 

Kiambatanisho namba 6 

UKAGUZI WA VYAMA VYA USHIRIKA HADI MACHI 2018 

 
UNGUJA PEMBA JUMLA 

UKAGUZI WA KAWAIDA 571 411 982 

UKAGUZI WA HESABU 55 63 118 

JUMLA 626 474 1,100 

 

Kiambatanisho namba 7 

HALI YA MITAJI NA MIKOPO KATIKA VYAMA VYA USHIRIKA  

UNGUJA HADI MACHI 2018 

 
         S/N. DISTRICTS No. of SHARE SAVING DEPOST TOTAL LOAN 

  

SACCOS
. 

    
Disbursement Outstanding Recovering 

1 
Urban 
District 34 797,403,150 

4,310,251,00
8 

217,168,12
3 5,324,822,281 6,288,374,101 

2,185,134,73
1 4,103,239,370 

2 West "A" 9 46,171,000 321,755,368 2,473,517 370,399,885 824,048,300 132,778,520 691,269,780 

3 West "B" 18 379,600,950 
2,221,642,64
8 

185,982,09
2 2,787,225,690 6,173,351,099 

4,323,963,63
8 1,849,387,461 

4 North "A" 21 72,652,000 91,120,250 15,892,600 179,664,850 126,912,000 19,524,800 107,387,200 

5 North "B" 11 42,252,701 178,059,046 8,627,500 228,939,247 499,045,700 90,546,336 408,499,364 

6 Central 23 71,208,200 202,367,470 22,841,600 296,417,270 1,918,513,000 243,580,800 1,674,932,200 

7 South 11 45,515,000 57,721,125 23,441,000 126,677,125 156,465,000 39,684,700 116,780,300 

 
TOTAL 127 

1,454,803,00
1 

7,382,916,91
5 

476,426,43
2 9,314,146,348 

15,986,709,20
0 

7,035,213,52
5 8,951,495,675 

PEMBA - HADI  MACHI, 
2018 

S/N. DISTRICTS No. of SHARE SAVING DEPOST 
TOTAL 
CAPITAL LOAN 

  

SACCOS
. 

    

DISBURSEMEN
T OUTSTANDING Recovering 

1 Wete 26 81,946,500 520,209,410 10,778,500 612,934,410 767,154,000 561,012,500 206,141,500 

2 
Chake 
Chake 36 92,321,750 

1,180,196,24
4 415,000 1,272,932,994 2,229,324,940 1,006,413,685 1,222,911,255 

3 
Michewen
i 12 28,145,000 133,385,600 7,575,800 169,106,400 211,350,000 76,621,300 134,728,700 

4 Mkoani 20 53,145,000 307,181,654 5,871,200 366,197,854 416,151,000 132,969,719 283,181,281 

 
TOTAL 94 255,558,250 

2,140,972,90
8 24,640,500 2,421,171,658 3,623,979,940 1,777,017,204 1,846,962,736 

GRAND TOTAL 221 
1,710,361,25
1 

9,523,889,82
3 

501,066,93
2 

11,735,318,00
6 

19,610,689,14
0 8,812,230,729 

10,798,458,41
1 

 

Kiambatanisho namba 8 

HALI YA WANACHAMA WA SACCOS HADI MACHI, 2018 

  No. Of  FEMALE MALE GROUPS TOTAL  

  SACCOS         

UNGUJA 127 10,665 7,583 378 18,626 

PEMBA 94 4,073 3,099 0 7,172 

TOTAL 221 14,738 10,682 378 25,798 

HALI YA MITAJI NA MIKOPO YA SACCOS HADI MACHI 2018 

 
UNGUJA PEMBA TOTAL 

MTAJI 9,314,146,348 2,421,171,658 11,735,318,006 

MIKOPO 
ILIYOTOLEWA 15,986,709,200 3,623,979,940 19,610,689,140 

MIKOPO 
ILYOBAKI 7,035,213,525 1,777,017,204 8,812,230,729 

 

Kiambatanisho namba 9 

IDADI YA WATOTO WANAOLELEWA KATIKA VITUO VYA KULELEA WATOTO 

S/N JINA LA KITUO IDADI YA WANAUME IDADI YA WANAWAKE JUMLA 

1. SOS 136 46 182 

2. Islah Orphanage Centre 12 4 16 

3. Africa Muslim Agency (U) 48 0 48 

4. Montessori Orphanage  9 6 15 

5. Mazizini Orphanage Home 20 21 41 

6. Markaz Fysabilillah Fuoni 9 7 15 

7. Africa Muslim Agency (P) 118 0 118 

8. Istiqaama Orphanage (P) 8 0 8 

JUMLA 360 84 444 

Kiambatanisho namba 10 

MUHTASARI WA IDADI YA WAZEE WALIOLIPWA PENSHENI JAMII KWA MWEZI WA MACHI 2018 

WILAYA 

IDADI YA 
WALENGWA 
MWEZI HUU 

IDADI YA WAZEE 
WALIOLIPWA 

IDADI YA WAZEE 
WASIOLIPWA 

% YA WAZEE 
WALIOLIPWA 

FEDHA 
ZILIZOTAKIWA 
KULIPWA 

FEDHA 
ZILIZOLIPWA 

BAKAA 

UNGUJA         
      

MAGHARIBI "A" 1473 1295 178 87.9 29,460,000 25,900,000 3,560,000 

MAGHARIBI "B" 1724 1464 260 84.9 34,480,000 29,280,000 5,200,000 

MJINI 4684 4330 354 92.4 93,680,000 86,600,000 7,080,000 

KUSINI 1417 1391 26 98.2 28,340,000 27,820,000 520,000 

KATI 2085 1971 114 94.5 41,700,000 39,420,000 2,280,000 

KASKAZINI "A" 4290 4130 160 96.3 85,800,000 82,600,000 3,200,000 

KASKAZINI "B" 1949 1889 60 96.9 38,980,000 37,780,000 1,200,000 

JUMLA UNGUJA 17,622 16,470 1152 93 352,440,000 329,400,000 23,040,000 

PEMBA               

MKOANI               2,702 2,406 296 89 54,040,000 48,120,000        5,920,000  

CHAKE               2,627 2,381 246 91 52,540,000 47,620,000        4,920,000  

WETE               2,885  2,655 230 92 57,700,000 53,100,000        4,600,000  

MICHEWENI               1,870 1,734 136 93 37,400,000 34,680,000        2,720,000  

JUMLA PEMBA               10,084  9,176 908 91 201,680,000 183,520,000     18,160,000  

JUMLA KUU            27,706  25,646 2,060 93    554,120,000   512,920,000          41,200,000  

Kiambatanisho namba 11 

MCHANGANUO WA MALALAMIKO YA WANAWAKE YALIYORIPOTIWA WIZARANI KUANZIA JULAI 2017 HADI MACHI 2018 UNGUJA NA PEMBA 

Jumla 

MJINI 0 1 0 1 1 1 0 0 1 0 2 0 0 7 

MAGHARIBI “A” 1 2 0 1 0 0 0 2 0 0 1 2 0 9 

MAGHARIBI “B” 1 0 0 0 0 1 0 6 1 1 0 0 0 10 

KATI 8 8 0 2 0 0 1 2 1 0 0 1 1 24 

KUSINI 5 0  0 0  0 4  0 1 1 0 11 

KASKAZINI “A” 0 0 4 0 0 1 0 2 4 1 0 0 0 12 

KASKAZINI “B” 0 0 0 0 0 0 0 1 1 0 0 0 0 2 

CHAKECHAKE 0 6 8 1 15 0 0 7 15 0 0 8 0 60 

MKOANI  0 1 1 0 10 0 0 1 1 0 0 0 0 14 

WETE 0 2 3 2 7 0 0 5 0 0 0 1 0 20 

MICHEWENI 0 2 2 0 3 0 0 3 0 0 0 1 0 11 

JUMLA 15 22 18 7 46 3 1 33 14 2 4 14 1 178 

Kiambatanisho namba 12 

MUHTASARI WA MAKADIRIO YA FEDHA KWA PROGRAMU KUU NA NDOGO KWA MWAKA WA FEDHA 2018/2019 

 

PROGRAMU NDOGO MAKADIRIO 2018/2019 

Q0101: Uwezeshaji Wananchi Kiuchumi 1,187,594,140 

Q010101: Mfuko wa Uwezeshaji 238,027,500 

Q010102: Usimamizi na Uimarishaji wa Vyama vya Ushirika 362,994,040 

Q010103: Uratibu na Uendelezaji wa programu za Uwezeshaji Wananchi Kiuchumi 586,572,600 

Q0102: Hifadhi ya Jamii na Maendeleo ya Wanawake na Watoto 10,220,545,100 

Q010201: Uratibu wa Huduma za Uhifadhi wa Jamii 8,444,620,340 

Q010201:Maendeleo ya Wanawake na Kupinga Udhalilishaji  1,775,924,760 

Q0103: Uendeshaji na Uratibu wa Wizara ya Kazi, Uwezeshaji, Wazee, Wanawake na Watoto 3,016,360,760 

Q010301: Uratibu wa Mipango, Sera na tafiti za Wizara 342,988,480 

Q010302: Utawala na Uendeshaji 1,792,911,480 

Q010303:Uratibu na Utekelezaji wa Shughuli za Wizara Pemba 880,460,800 

Q0104: Usimamizi wa Sheria za Kazi, Ukaguzi Kazi na Kazi za Staha kwa wote  1,166,100,000 

Q010401:Uratibu na Upatikanaji wa Ajira za Staha 247,056,260 

Q010401: Usimamizi wa Usalama na  Afya Kazini 209,936,480 

Q010403: Usimamizi wa Viwango vya Kazi vya Kimataifa na Majadiliano ya Pamoja Kazini 709,107,260 

Jumla 15,590,600,000 

 

 

               


